
A Pok kibarã  
Wẽndooga s ẽn toẽ n maan b ũmb 

niisã n tõog n nong ẽ la b ges SIDAwã 
bãag sẽn tar neb niisã yelle.  

 
Yellã yaa bʋgo ? 

SIDAwã yaa bãag sẽn kʋʋd neb tus a nii daar fãa dũniyã pʋga. A zoe n 

kʋʋ neb miliõ pisi la a nu. Nin-sables tẽng yelbũnd a yembr n yet yaa : 

“Waaf sã n kẽ f roogẽ, f ka baood n na n soke a yii yɛ n yaol n kʋ-a ye.” 

Tɩɩm ka be n toẽ n maag SIDAwã bãag ye, la tõnd n toẽeme t’a bãaga bil 

da yõk d ye. Wa-y tɩ d kʋ waafã t’a ra wa reng n kʋ-d ye ! 

Neb miliõ pis-naas sʋk sẽn vɩ-b ne bãaga bila dũniyã pʋga, bãmb miliõ 

pisi la a nu n vɩ tõnd Afirik nin-sables tẽms wĩndga sẽn lʋɩtẽ. Nin-kãens 

sʋka, bãmb wʋsog meng n ka mɩ tɩ b tara bãaga bila. Tẽms kẽer meng 

pʋsẽ, nin-yend neb a tãab sʋk n tar bãaga bila n na n ki ne-a. SIDAwã 

bãag sẽn mii n yõkd neb niis n yɩɩda yaa kãmbã. Dẽe, kãmba ka le tar b 

ba-rãmbã ; yaa rẽ n kɩt tɩ kɩɩbsa sõor ta miliõ piig la yiibu rũnda rũnna 

Afirik ka. Sẽn paase, tʋmtʋmdb sẽn tar pãng ka le waog zamaana pʋgẽ 

ye. Woto yaa sul sẽn be ãndũniyã pʋgẽ n zabd ne SIDAwã bãag koeese 

(Report on the Global AIDS Epidemic, May 2006).  

Wẽndooga na n maana a wãn n tõog n leok yell kãngã ?  

A Zezi sẽn wa n bee dũniyã zugu, B wilga B nimbãanzoeer ne bãad 

dãmba la nãong rãmbã. B boonda B tẽedba tɩ b me maan woto. 

SIDAwã bãag yĩng kɩtame tɩ tõnd zamaana pid ne bãad dãmba la 

kũum.  



4 

 

Zamaana pida ne pʋg-kõap la kɩɩbse sẽn ka mi b sẽn maandga. A Zezi 

boonda tõnd tɩ d ges b yelle. 

Wẽnnaam boonda tõnd tɩ d tal yam. Wẽnnaam Sebra pʋga, B wiligda 

tõnd d sẽn tõe n vɩɩnd toto tɩ SIDAwã bãag bil da yõk-do wala tɩ tõnd 

maasem yĩng bɩ a bila da yõk neb a tãab ye. Yʋʋma sẽn loog sẽn ka 

kaoose, lɔgtor yir bãngdba maoome n na n gɩdg tɩ bãaga bil da yõk neb 

wʋsog Afirik soolome ye. Neb kẽer wɩsga b pãng n moon tɩ b rɩkd suudã 

b sẽn boond tɩ kapotã tɩ bãaga bil da yõk b ye. La d sã n mag n gese, d 

mikdame tɩ sor kãng ka wom biis sõama ye. SIDAwã bãaga bil kel n 

kẽnga taoore n saage. La sãn ya ne tẽng a yembr b sẽn boond tɩ Ougãnda, 

sor a yembre b sẽn boond tɩ ABC kɩtame tɩ bãaga bil pãng boog hal 

wʋsgo, sẽn yɩɩda kom-bɩtsa sẽn zems yʋʋm piig la a nu n tɩ tãag piig la a 

wɛ wã.  Sor kãng rãmba (ABC) goma Wẽnnaam sebrã sagels yell wʋsgo, 

sẽn yaa tɩ ned fãa da bao pag sẽn deng a yikãadem,  ned fãa maan sɩd ne 

a kãadentaaga la sãn ya ne b rãmb niis sẽn ka maan bãmb rãmbã, bɩ b rɩk 

suudã (Yamamori p.70). 

Yelbund a ye n yet yaa : « Nug yend ka wʋkd zom ye. » Yaa d sẽn na n 

naag taab n tʋma n na n kɩt tɩ Afirik wẽndota tõog n maneg yellã ! 

Sẽn n kẽed ne seb kãngã 

Yaa Shellbook Publishing Systems ne SIL sẽn be Afirik ka n naag taab n 

maan seb kãnga. Shellbook Publishing Systems n deng n maan a pipi tɩ b 

boonẽ tɩ « Histoires de Kande, Livres 1 à 5, 2004 ». Yãmb sã n dat n bãng 

y sẽn na n maan toto ne buud sɛb a taaba ne b sẽn dɩk soɛ niisi SIDAwã 

bãaga wɛɛngẽ, bɩ y tɩ ges <www.shellbook.com>.  

SIL sẽn be Afirik ka kosa sebra soab noor n na n dɩk kibayã la maasem 

buud toor toorã n paas ne a sokdsã n maneg wa sẽn zems wa bãmb vɩɩma 

sẽn ya toto wã. Yãmb sãn ges sebra baasgẽ, y na yã seb kãense.  

« Paulines Publications Africa » me naag n manega sebrã. 

Seb kãnga yaa tʋʋm teoog sẽn tõe n sõng nimbuiidã tɩ b bãng SIDAwã 

bãag ne a bila sẽn yaa a soaba, tɩ b kɩt t’a pãnga sa, wala kɩt tɩ b tõog n 

sõng neb niis bãaga sẽn zoe n tarã. 

D na n bãnga sebrã a wãn wãna ? 

Karensaamba segd n talla seb kãnga ne a « Pok kibarã », n paas ne 

Wẽnnaam Sebrã sẽn gʋls ne buuda goama. 

Ka segd n yɩ wakat a yembr pʋgẽ bal la karensaamba na n zãms neba 

zãmsog a yembr ye. Zãmsog a yembr fãa segd n dɩka lɛɛr a naase n yaol n 

tõog tɩ sa. Zemsame tɩ a pʋɩ zãmsog a ye fãa zĩis wʋsgo n zãms nebã. Ad 

zãmsog a ye fãa sẽn segd n kẽn toto : 

1. Karem-y kibarã 

Karensaamba segd n zẽka a koɛɛg n karem kibara fãa, wala a kɩt tɩ 

karembiig fãa karem bilfu t’a to reege. Yãmb na n yãa kibarã sẽn be 

karensaamba sebrẽ n naag ne yãmb sẽn tõe n yã-a zĩig ninga karembiiga 

sebrẽ. Woto, karensaamba na n tõog n sõnga karembiisa tɩ b bãng zĩig 

ninga b sẽn bewã. 

2. Sõaseg sokdse 

Zemsame tɩ y sok sokdes niisa sẽn be seb kãnga pʋgẽwã sẽn na n yɩlẽ n 

sõng sulla t’a gom kibara b sẽ togsa yell sõama. Sẽn na n yɩlẽ n sõng sõas 

kẽere, karensaamba toẽ n pʋɩ karembiisa sul bõones pʋsẽ. Ges-y neba 

sõor sul fãa pʋgẽ. Naor kẽere, sulla fãa tõe n naaga taab n sõse ; la wakat 

kẽer me, a zemsame tɩ y le pʋɩ b sul bõonse, neb a naas bɩ a yoob yoobe, 

wala neb a yiib yiib menga. 

 

3. D sẽn segd n zãms bũmb niisi 

Karensaamba segd n zãmsa nebã bũmb niisa sẽn be seb kãnga pʋgẽwã  

tɩ ned fãa wʋm sõama. Wakat kẽere, y tõe n wiliga yãmb sẽ yet bũmb 

ninga sẽn loe ne kibara toto. 

Reem la yɩɩla 

Sulla segd n maana reem sẽn loe ne kibarã. B toẽeme me n naan yɩɩlle 

sẽn gomd zãmsgã b sẽn wʋma yelle. Sulla fãa tõe n naaga taab n maan 

tʋʋm kãensã wala b weel taab sul bõonse n tõog n naan yɩɩl wala reem 

wʋsgo. 

Wẽnnaam sebra sẽn yet bũmb ningã 

Tɩ sɩnge, ned n segd n pʋʋs Wẽnnaam tɩ B tunig B sebrã n gome. Dẽ zugẽ, 

karensaamba na n kosa sulla neb kẽer tɩ b karem Wẽnnaam Sebra vɛrse 

sẽn be zãmsga pʋgã. Neb wʋsog sã n be sulla pʋgẽ n ka tõe n karme, 

zemsame tɩ y karem zĩiga naoor wʋsgo. Karensaamba na yaol n karem 

sokr fãa tɩ neba sõs ne taaba a zug n paam a leokrã. Sulla neb sãn ya 

wʋsog bɩ y weel-b sull bõones pʋsẽ. 

Buud niisa sẽn na ka tar Wẽnnaam Sebra ne b buuda goama, bɩ y lebg 

vɛrse rãmba ne b goama la y wilig ned sẽn mi sõama t’a gese sãn 

zemsame.  

Dẽ zugẽ, y segd n naaga vɛrse kãens sebra pʋga. Sãn ka woto, yãmb tõe n 

karma vɛrse kãens ne buud a to goama b sẽn lebg Wẽnnaam sebra ne. Y 

na yaol n kẽng taor n sõs ne taaba ne y buuda goam. 

Pʋʋsg la tʋʋmde 

Sulla neba segd n naaga taab n ges yam-yak paalg bʋg la b na n yãke ned 

fãa yĩnga la wẽndooga ne b tẽnga yĩnga. B segd n gʋlsa yam-yãk kãens 

waleg zugu wala seb kãseng zugu n wilig ned ninga sẽn na n maan bũmb 

ninga la wakat ninga a sẽn segd n maan-a. Dɩk-y weer n pʋʋse yam-

yãkawã yĩnga la y pʋʋs taab yĩnga. Karensaamba tõe n kɩtame tɩ pʋʋsga 

yɩ sul bedrã wala sul bõones pʋsẽ.  

Sak a 1 soaba 
M ma solga yɛla (p.3) 

Daar a yembre, a Poko zĩi tɩɩg tẽngre n karemd a 

sebre. 

A yao-poaka a Yembi zoe n waa a nẽngẽ n bool-a n 

yeel yaa: “Poko! Poko! M wʋma pagba sẽn gomd 

bũmb a ye yelle; b yeelame tɩ m ma solga bũmbu. 

Yaa boẽ la rẽnda? Fo tagsdame tɩ yaa boẽ?” T’a Pok 

yeel yaa: “Mam mii sẽn ya bũmb ninga; wa ti d tɩ 

gom ne m ma n bãng sẽn ya bũmb ninga sɩd sɩda. 

Wa tɩ d reng reng taab beene!” 

A Pok ne a Yembi taa yiri n laadẽ la b sesdẽ. 

B yaop a Aminat ne a Maryam n la a Adama sẽn 

wʋm b laadã, bãmb fãa zoeeme n wa kolg b ma; tɩ 

b ma yeel b yaa: “Bas-y y bʋrgã; y baaba rat n 

gũsame!” Dẽe, b ma tall b lame n sereg rooga 

noorẽ. A Yembi sokame yaa: “M ma, yãmb solga 

bũmb laa?” A ma rɩka a nugã n sɩɩs a pʋgã n yeel 

yaa: “Tõnd zaka na n yalgame.” (P.5) 

A Maryam sẽn tar yʋʋm a naasa yeelame yaa: 

“M na n tɩ togsa m baaba.” Sẽn deng t’a ta 

rignoorẽwã a ma gãda a nugã n yeel-a yaa: “B 

zoee n miimi, biiga, bas-b tɩ b vʋʋse.” Woto, a 

Maryam gãnma a nẽnga; bala yẽ ra minmame tɩ  

reemd ne a baaba; la sẽn zems dasm a wãnã a ma ra 

ka le sakd t’a kolg a baaba yɛs ye. Dasma noorã, a 

baaba vʋʋsdame bala, a ka le tʋmd ye. A waglame n 

ka le tar pãng ye. Dẽe, zaka rãmb fãa maanda yɩɩr a 

yĩnga (p. 6). 

Daar a yembre, a Pok kẽnga raaga. Bee, a yeela a 

zorãmba t‘a ma na n paama bi-pɛɛlga. Bi-ribla a yembr 

sẽn wʋm a sẽn yeel bũmb ningawã, a sɩngame n na n 

yaal-a n yeel-a yaa: “Sɩdawã bãaga na n yõka bi-kãnga 

wa a baaba.“ A Pok da ka wʋmd a gomda võor ye. 

Dẽe, a Pok tagsame yaa: “SIDAwã bãaga ka tar m 

baaba ye; bɩ boẽ?“ A zorãmba yeel-a lame yaa: “Ra 

kelg-a ye; bas-a“ (p. 7). 

Dẽe, zĩiga sẽn sobge A Pok kolga a ma n sok-b yaa: 

“SIDAwã bãag tara m baaba sɩdaa? Togs-y m yaa tɩ m 

ka le ya yãag ye! A ma sulga a nẽnga; la a Pok 

mikame tɩ b yãbdame. A ma leok-a lame yaa: “Nyẽe, 

mam sũur sãamame, bala ka maam n togs f ye, yaa 

neb a taab n togs foo yel kãngã.“ A pok sokame yaa: 

“M baaba sã n ki, tõnd na n maana a wãnã? Tõnd na n 

vɩɩmda wãn wãnã?“ Dẽe, a ma leok-a lame yaa: 

“Wẽnnaam na n sõng-d lame.“ Dẽe, bãmb b yiibã 

zĩndame n yãbe (p. 8).  

Sẽn deng sigra taabo, a Pok baaba maana kaalem. 

Dẽe, bũudã, zo-rãmbã ne neb wʋsog waame n wa 

kʋm-ba. A soka a meng yaa: “Maana a wãn tɩ nin-

kãensa fãa ka wa m baaba sẽn wa n ya bãada wakate 

wala b sẽn wa n da ya b yembra wakate?“ B saka 

pʋgẽ, Wẽndoog n be be. Ya wẽndo-kãng taor soaba 

bala n wa n ges a Pok baaba sẽn deng b kũuma  

(p. 9). 

Kiuug a wãn zugẽ, a Pok ne a ma kẽnga weoogẽ n na n tɩ bao raado. A ma 

vʋʋsma wa n lebga toogo tɩ ya wa a pãnga saame. Dẽe, a Pok gãda a nugã tɩ 

b tɩ zĩnd n vʋʋse. A ma yeelame yaa: “Masã, mam ka le tar pãng n tʋmd wa 

pĩnda ye“ (p.10). 

Sõaseg sokdse 

1. Bao-y leokra kibara pũga. Yãmb maana a wãn n bãng t’a Pok baaba ka 

keeme? (Leokre: ya a sẽn da gãe roogẽwã n ka le tʋmdẽ wã. A waglame, n ka le 

tar pãng n deemd ne a kamba ye). 

2. Kibara pʋgẽ, raagẽwã, biribla ye n gom gomd sẽn ka soãma ne a Poko. 

Yãmb tẽnga pʋga neba gomda SIDAwã bãag sẽn tar-b rãmba niisa wãn 

wãnã? La b zaksa rãmb yēe gomda a wan wāna? 

3. Yãmb tẽnga ned sãn n bãng tɩ SIDAwã bãag n tar-a, dẽ yĩnga a togsda a 

zaka rãmb bii? A sãn ka togsdẽ, yaa bõe yĩnga? Dẽ yĩnga a togsda a mẽng 

paga bɩ a sɩda bii? Dẽ yĩnga barãmba togsd-a la b kamba bii? B sãn togsdẽ, 

ya a wãn wãn la togsda? 

4. Sãn ya ne yãmba, sor bʋg la sõama n yɩɩd biig sẽn na n tu n bãng t’a ma 

bɩ a ba tara SIDAwã bãaga? 

5. Yãmb tẽnga rãmb sãn n bãng tɩ ned 

tara SIDAwã bãaga, ned a to tõe n tɩ ges-a 

la me bii? Bõe yĩng tɩ toẽ wala ka toẽ? 

6. Sãn ya ne yãmba, bõe yĩng tɩ 

wẽndooga taoor soab kẽn n get a Pok 

baaba ne yamleoogo tɩ neb a taaba yaol n 

ka kẽnda? 

A Pok baaba sẽn wa n lʋɩ pakeema, zaka rãmb fãa sũy da sãamame. B sũy 

tagsog da yaa bõe? (Leokre: dabeem da tara zaka rãmba, tɩ b sũyã sãam. B ra 

tagsda beooga yelle, neba ra zoe n bas-b la me tɩ b ya b yembre.  

D sẽn segd n zãms bũmb niisi 

 
SIDAwã bãag ya boẽ? La a maanda a wãn n kʋʋd nebã? (Bilg-y 

goam niisa sẽn na n pʋgla sulla neb fãa. Kɩt-y tɩ neba gome. La y wa sõng-b n 

maan reem d sẽn na n bilg tẽngrã). 

• SIDAwã yaa bãag sẽn tar bila. 
• Wẽnnaam naana tõnd yĩnga t’a toẽ n zab ne bãasã n kogel a menga. 
Tõnd tara bõn-vɩɩli d yĩngã pʋgẽ tɩ d toẽ n mak-b ne sodaase. Bõn-vɩɩli 
kãens bee zɩɩma pʋgẽ tɩ b tʋʋmd yaa tɩ zab ne bãasã. Bãasa biis sãn wa 
kẽ tõnd yĩnga pʋgẽ, soda-kãens yikdame n zabd ne-ba, n sõngd tõnd tɩ d 
tõogd bãagã. 

La SIDAwã bãaga bil tara pãng wʋsgo. A sãn kẽ yĩnga pʋgẽ, a sɩngdame 

tɩ kʋ soda-kãense sẽn zabd ne bãagã. Soda-kãens sõora sã n boog wʋsgo, 

a soaba ka le toẽ n zab ne bãaga ye. Bãas wʋsog yõkd-a la wakat kãng 

bala. Masã, d toẽ n yeelame tɩ SIDAwã bãag tara nin-kãng soaba. Bãasa 

sẽn lebg wʋsga yĩnga kɩtedame t‘a soaba wa baas n ki. 

 

 

 

 

Reem 

1. Reemã: Karensaamba yãk neb a tãab tɩ ned fãa tal bãnde b sẽn 

boond tɩ “sodaas sẽn zabd ne bãagã”. Neb a tãab me na n yɩ a 

“Mẽoogo”, a “Weoogo” la a “Kõsgo”. Neb a naas na n yɩɩ 

“SIDAwã bãag bila”. Neb a taaba sẽn keta gãd taab nusi n gillgi tɩ 

karensaamba yeel tɩ: “Ad a Abdu Yĩngã.” 

2. “Sodaasa sẽn zabd ne bãagã” fãa na n kẽna a “Abdu Yĩnga” pʋga. 

Karensaamba yeel yaa: “Wẽnnaam kõo yĩnsa pãntõod tɩ b zab ne 

bãasã.” Karensaamba yeel yaa: “Mẽooga yõk a Abdu.” Ned ninga 

sẽn tara “Mẽooga” bãnda kẽ tẽn-sʋka n zab ne sodaasa wakat 

bilifu, tɩ sodaasa wa lob-a yɩnga. Karensaamba yeele: “Rũng n 

dũm a Abdu.” Ned ninga sẽn tar “Weooga” bãnda kẽ neba sʋka; a 

sẽn zab ne sodaasa wakat bilfu, sodaasa tõog-a la me n yiis-a 

yɩnga. 

3. Karensaamba yeele: “Daar a yembre a Abdu gãanda pag a yembr 

sẽn da tar SIDAwã bãag bila a zɩɩma pʋga, t’a kẽ a Abdu yĩnga 

pʋga.” “Bãaga bila” a yembr sɩng tɩ kẽn a “Abdu yĩnga” pʋgẽ. 

Karensaamba yeele: “Wakat bilf pʋgẽ bãaga bil ka maand bũmb 

ye.” Dẽ poore, a “Weoog” wa zĩiga pʋga, tɩ “sodaasa sẽn zabd ne 

bãaga” lob-a yɩnga. 

4. Karensaamba yeel yaa: “Wakat bilf zugĩ, “bãaga bil” sɩngame tɩ 

lebg wʋsgo.” “Bãaga bila” a yiib soab waame tɩ b naag taab n kʋ 

“Sodaasã” a yembr t’a lʋɩ tẽnga. Dẽ zugĩ, t’a “Weoogo” le wa ti 

“sodaas” a yiibã sẽn keta na n dɩk weer n yaol n na n tõog n yiis-

a yɩnga. 

5. Karensaamba yeele: “Bãaga bil ket n lebgda wʋsgo.” “Bãaga bila” a 

tãab soab le wa kẽ n naag a yiibã tɩ b naag taab n kʋ “sodaasã” 

ned a yembre. Karensaamba yeele: “Bɩ mẽoog la kõsg le yõk a 

Abdu.” A “Mẽoog” ne a “Kõsg” kẽ a Abdu yĩnga pʋga. Soda 

yenda sẽn keta ka le tõe n dig-b n yiis ye. Dẽe, b kel n gõoda 

pʋgẽ bala.  

6. Karensaamba yeele: “Y nee, “Sodaaga” sẽn keta ka le tõe n dig 

bãasa biis ye.  SIDAwã bãag yõka a Abdu mõasã.” A “Abdu 

yĩnga” pãng boogdame. Bãaga bil a naas soaba wa n kẽeme n tɩ 

naag ne a taabã tɩ b kʋ soda yenda sẽn da ketã. Dẽe, a “Weoogo” 

wa n naaga a “Kosgo” n yeel yaa: “Tõnd kʋʋ a Abdu!” Tɩ nebã 

sẽn da naag taab n gãd taab nusa n ya a “Abdu Yĩnga” fãa lʋɩ. 

“Bãaga biisa” fãa wilgda b tõogre. 

Bõe bãn n wiligd tɩ SIDAwã bãag tara neda? 

 

(Pʋɩ taab sul bõones n sõs ne taab ne sokr kãngã. Gʋls-y yãmb leokdsa sebr 

zugu. Wa-y n naag taab n pʋɩ; Goam niis sẽn pʋgda sãn n ka zind neba 

leokdsẽ, bɩ y paas-a.) 

• A soaba yĩnga wɩngdame tɩ yɩɩg kiuugu. 

• A soaba pãnga satame t’a wagend wʋsgo. 

• Sãag yõkda a soaba tɩ yɩɩg kiuugu. 

• Kõsog yõkda a soaba tɩ yɩɩg kiuugu. 

• A soaba tara noãd a noorẽwã ne a kokora pʋgẽ. 

• A soaba yĩnga zagemdame. 

• A soaba yublã, a bãg-feedã la a pen-sẽgsã fɩɩdame. 

• A soaba noorã ne a taorã lobda yũyã. 

A soaba sũur sãamda zãnga t’a ka mi a sẽn beẽ ye. 

Bãas kẽer me toẽeme n tar bũmb niisã d sẽn togsã. Ned sã n tar bũmb a 

yembr tõnd sẽn sõdga pʋgẽ, ka rat n wilig t’a soaba tara SIDAwã bãag ye. 

Ayo! La bũmb niisã tõnd sẽn sõdgã, a soaba sãn tar bãmb wʋsog wakate 

a yembr pʋgẽ, toẽ tɩ SIDAwã bãag tar-a lame, la ket n ka vẽeneg ye. 

SIDAwã bãag sãn yõk foom, fo tõe n le paama laafɩ bii? 

(Sok-y neba fãa sok kãngã) 

• Hal tɩ ta kaa, logtoɛmba na ka paam SIDAwã bãag tɩɩm ye. 

• Rũnnã rũndã tɩ-vʋtem ka be n tõe SIDAwã bãag bil ye, sẽn dat n yeel 

tɩ tɩɩm ka be n tõe n gɩdeg tɩ SIDAwã bãag da yõk f ye 

Ned ninga fãa SIDAwã bãag sẽn yõk-a na n kii ne-a. 

Dẽ yĩnga tɩ-biis beeme tɩ ned ninga SIDAwã bãag sẽn 

tara soab tõe n dɩk tɩ são bii? 

(Sok-y-ã neba fãa. Bũmb sã n paoog bɩ y paase.) 

• SIDAwã bãag sãn yõk neda, a soaba ka le toẽ n sãoog ye. Vɩtamɩn 
dãmb toẽ n sõngame t’a yĩnga paam pãng bala. Tɩt kẽer me toẽeme n 
sõnge t’a soab ninga sẽn tar SIDAwã bãaga bãas kẽer kolog weoogo sãn 
ya wa kõsgã, noãdã, wala sãagã. 

• Tɩt kẽer me n ket n beẽ n tar pãnga tɩ b boonẽ tɩ 
“ãntɩretorovɩro” (ARV). Bãmb zabda ne SIDAwã bãaga bila. B toẽ n sõnga 
wakat bilf yĩnga la b ka toẽ n kʋ bãaga bila wala b sãoog SIDAwã bãaga 
zãng ye. 

• Yãmb toẽeme n ka yã tɩ-kãensa zĩiga fãa ye; wala y sã n yã me, a 

ligda toẽeme n ya toog wʋsgo. Zĩis kẽere, yãmb toẽ n paama tɩ-

kãense tɩ b ligda ka toog ye; la zĩis kẽer me b kõt b la zaalem. 

 

Tõnd sã n mi ned SIDAwã bãag sẽn tar-a, tɩ d mii t‘a na n 

kiimi, d na n maana a wãn n sõng-a? 

(Mao-y n bilig neba fãa bũmb kãensã. Kit-y tɩ b lagm n leo). 

• Ned sãn ya bãad sɩd sɩda, n mii n t‘a kũuma kologdame, a sũur 

sãamda zãnga. Neb niisa yẽ sẽn nongã la sẽn nong b yẽwã me sũy 

sãamdame. Sũ-sãong kãng yaa wa pɔglogo b sũyã pʋsẽ. A wa tõnd sẽn 

sɛgd n yiis rẽgd n d nõdã pʋsã, woto me, tõnd sɛgd n yiisa toogã d sũurã 

pʋgẽ. Wẽnnaam Sebrã pʋgẽ, neb n gom ne Wẽnnaam b toog yelle. 

• Baa a Zezi meng sẽn wa n da be dapika zugã, b kelmame n bool b ba 

n yeel yaa: “M ba, boẽ yĩng tɩ y basd-ma?” Neb yiisda toodo b sũyã pʋsẽ, 

b sẽn wat n gomd ne Wẽnnaam wala neb a taabã pʋgẽ. Woto, Wẽnnaam 

toẽ n maaga b sũyã, la b kɩt tɩ laafɩ la sũnoog lebg n pid sũ-kãense.  
 

• Baa ne tõnd sẽn kongd bũmb ninga sẽn yaa a soaba, baa tɩ yaa tõnd 

laafɩwã, a zemsame tɩ d sũur toẽ n yiki wala d kɩɩs tɩ d ka kong bũmb 

kãng ye. Dẽ zugẽ, tõnd sũur toẽ n sɩd sãamame. Sũ-sãames kãens 

zemsame. La tõnd ka sɛgd n solg-b ye. Tõnd sãn toẽ n gom toog ninga sẽn 

be tõnd sũur n wã yelle, wakat bilf zugẽ tõnd na n wa tõog n sak-a lame, 

la d na n manega d yalẽwã n tõog n kẽng taor n vɩɩmde. 

 

• Tõnd sãn wa kẽng n na n tɩ ges neb sẽn be kũum taore, d sɛgdame n 

paas-b raoodo n wilig-b tɩ b sɛgd n yiisa b toogã, b sũyikrã la b sũsãongã. 

La tõnd sãn yeel-b tɩ b ka sɛgd n maan a woto, bãmb na n solga zabdemã 

bɩ toogã b sũurã pʋgẽ. La b sũura ka na n tol n paam maagr abada. 

 

Reem la yɩɩlle 

Neb wʋsog tara yɩɩl sẽn gomd bũmb yell toor zalle. Yɩɩl kẽer gomda 

nãmsog wala toog yelle. Bao-y yɩɩlle a Pok sẽn tõe n yɩɩl sẽn gomd 

SIDAwã bãag sẽn wa ne toog ninga a zaka pʋgẽwã. Yɩɩl-y wa yãmb tẽnga 

rãmb sẽn minim n yɩɩn sũ-sãamsa wakatã. 

 

Wẽnnaam Sebra sẽn yet 

bũmb ninga 

Karm-y Luk 10:25-37 

1. Kibarã a Zezi sẽn gomdã, mãankʋʋda ne Levɩ nedã yaa karong 

taoor dãmba. Bãmb yetame tɩ b pẽe ne Wẽnnaam. Dẽ yĩnga b 

tʋʋma zemsa woto? Bõe yĩnga? Wala bõe yĩng tɩ ka zemse? 

2. Yaa yelmansem bʋg la Samari nedã tal ne fãadba sẽn pɔgl a 

soabã? A maana bõe n sõng-a? 

3. A Pok kibara pʋgẽ, wẽndooga neba maana a Pok ne a zaka 

rãmb wãn toto? Wa Samari nedã bii bɩ yaa wa tũudma taoor 

dãmba? Bilg-y yãmb leokdsã. 

Karm-y Matye 8:1-4 

Sẽn sɩng ne a Moyiis wakatã, Zʋɩf rãmba da ka pẽnegd wãooba bala b da 

zoeta bãaga na n wa yõk-ba. Bãmb da tagsdame tɩ wãoor yaa dẽgd 

Wẽnnaam nifẽ. Ned baa a yembr da ka rat n sɩɩs wãoor tɩ b gomd a sõngr 

ye. 

4. A Zezi yelmansem ne wãooba neba sẽn base b bãaga yĩnga da 

yaa a wãn toto? 

5. Yõwã wiligda tõnd bõe sẽn kẽed ne a Zezi yelmansem nãoong 

rãmba la neb niisa niisaalbã sẽn basã yell wãn wãna? 

6. Tẽnga rãmb gesa a Pok zaka rãmb yell a wãn wãna? Dẽ yĩnga 

b ges b la wa a Zezi sẽn ges wãooba yell totowã bii, bɩ ges b 

la wa zʋɩf rãmba sẽn da maand b totowã? Bilg-y y leokrã. 

7. Tags-y n ges yãmb sẽ tõe n maan bũmb ninga n tõog n sõng 

SIDAwã bãag sẽn tar neb niisa yãmb tẽnga pʋgẽwã. Wilg-y y 

sẽn na n maan toto. 

 

Karm-y Yɩɩl-Sõamiyã 88 

1. Ned ninga SIDAwã sẽn tar-a yelmansem sẽn wẽnd Yɩɩn-yɩɩnda 

kawã yaa zi bʋgo? 

2. Dẽ yĩnga noor beeme tɩ tẽed tõe n wilig Wẽnnaam a sũ-toogo, 

a nãmsego wala a sũ-yikr bii? Yãmb maana a wã n bãnge? 

3. Yɩɩn-yɩɩnda tooga sɩɩs a lagm-n-taara ne neb a taabã a wãn 

wãna? 

4. Yɩɩn-yɩɩnda toog sɩɩs a lagm-n-taara ne Wẽnnaama a wãn 

wãna? A sũur manesem ne Wẽnnaam ya a wãn wãna? 

5. Bõe yĩng tɩ yɩɩn-yɩɩnda wa yetẽ tɩ lik n gubg yẽnda? 

 

Pʋʋsg la tʋʋmdePʋɩ-y ne neb a taaba yam ninga yãmb sẽn paam 

zãms kõnga pʋga. Yãmb dat n teka yam y sẽn paam zãmsog kõnga yĩng 

bii? Naag-y taab n pʋʋs taab yĩnga. 

Sak a 2 soaba 
 

Yɛla ket n paasda a Pok rãmb zak n 
wã (p.10) 

A Pok ne a ma ra zĩi tɩɩg tẽngre. A ma laafɩ wã ra 

ka le waoog yɛs ye. A yɛɛ wʋsgo, tɩ ya tɩlɛ t’a 

Pok sõng-a t’a yiki (p.10). 

 

A Pok baaba la sẽn ki la. A ma me tʋta me tɩ 

pãng le kaẽ ye. Dẽwã, da yaa tɩlɛ tɩ kamba tʋm 

wʋsgo n yɩɩd pĩnda. A Pok ra zabda ne a yaopa 

wʋsgo, bala yẽ tagsdame tɩ b tʋʋma ka sõama tɩ 

sek ye. Dẽe, a ma mii n lɛngd-a lame n yetẽ: 

“Eyy! Biiga, mam ket n yaa y ma koe!” (p.11). 

 

Daar a yembre, wẽndooga pagb a yiib n wa n na 

n ges-ba. Ned a yembrã yaa lɔgtor-poaka, t‘a 

towã mi kibay wẽebo. Bãmb da sõngda m ma n 

tʋmd wʋsgo zaka pʋgẽ. Bãmb mii n wata ne 

rɩɩbo la b wat n sõsed ne-ba, n deemd ne-ba la b 

kɩt kiba noodo. Bõn kãens noogda b maa sũuri 

t‘a mii n laadẽ. A Pok sũur yaa noogo a sẽn yãt a 

ma sẽn laada yĩnga (p.12). 

 

Daar a yembre, a Pok wa n zĩi n kelegda lɔgtor 

poaka sẽn sõsed ne a ma. Yẽ ra ka wʋmd a sẽn 

gomda fãa võor ye; la baoosgo, a wʋmame t‘a baaba 

ka maan sɩd ne a ma ye. Yẽ paama SIDAwã bãaga bila 

pag a to nẽngẽ. A baaba ra ka mi t‘a tara SIDAwã 

bãag bil ye. Woto, a ka maan bũmb sẽn toẽ n 

kogel a ma ye. Dẽe, bãaga bil yõka a ma; la a 

ma sẽn ya pʋga yĩnga, bãaga bil toẽ n yõka bi-

pɛɛlga me. Lɔgtor poaka yeela a ma yaa: “Yaa 

tɩlɛ tɩ fo wa lɔgtor yiiri, tɩ b mak n gese, fo sãn 

ka tar bãaga bilã (p.13). 

Dẽe, a ma sɩd kẽnga lɔgtorã yir t‘a tɩ yãk a zɩɩma. 

Zɩɩma yãkr da ka zabd ye. Taotao bala, a paam n 

bãnga bũmb ning sẽn tar-a wã. Vẽk-m-beoogo, a ma 

boola a Poko n togsa kibar sẽn ka noome, sẽn yaa tɩ 

SIDAwã bãaga bil yõka yẽnda. La bi-pɛɛlga sẽn be yẽ 

pʋgẽwã toẽeme n paam bãaga bil me. 

Lɔgtorã yiri, lɔgtor poaka kõo a Pok ma tɩɩm sẽn toẽ 

n paas a yĩnga pãnga la sẽn na n zab ne bãas a taabã. 

Zu-bʋko, beene b ra ka tar tɩɩm sẽn toẽ n zab ne 

SIDAwã bãaga bil ye. Bũmb ning sẽn da pak mawã, 

yaa bãaga wee n da wa yõk bi-pɛɛlga ye. La yɛɛne la 

yẽ toẽ n paam tɩɩm sẽn na n sõng tɩ SIDAwã bãaga 

bil da yõk a biigã? (p.14) 

A Pok ma bãaga wɩngdame n paasdẽ; SIDAwã bãaga 

biis lebgda wʋsgo a yĩnga pʋgẽ. Masã, SIDAwã bãaga 

yõka a Pok ma. A yĩnga sɩngame n lobd noada. A Pok 

soka lɔgtor poaka yaa: “Dẽ yĩnga mam sãn sɩɩs m ma, 

SIDAwã bãaga na n yõka maam bii?“ Tɩ lɔgtor poaka 

leok-a yaa: “Ayo! Fo wee maan gũusug bala.“ Dẽe, yẽ 

wiliga a Poko a sẽn toẽ n maan bũmb niisa n tõog n 

ges a ma yell tɩ SIDAwã bãag ra yõk-a; la a wilig-a a 

sẽn toẽ n maan rɩ-nood toto n kõ a ma t‘a 

rɩ. Woto, a Pok bãnga masã a sẽn toẽ n 

zã a ma toto tɩ bãaga ra yõk a ye (p.15). 

Biiga rogame. A ma pãnga ka le be ye. A 

yãbame. A rɩka bi-pɛɛlgã n zẽk n yeel 

yaa: “Kɩɩba!“ Dasem a wãn zugẽ, a mawã 

kiime; la a Pok pʋda biiga yʋʋr t‘a Yõdɩ. A 

rɩka biigã n kẽng n tɩ zĩnd tɩɩga tẽngr n yeel 

yaa: “Fo ka na n yɩ kɩɩb ye; Maam la fo ma 

masã.“ (p.16) 

 

Sõaseg sokdse 

1. Pagb a yiiba maana a wān n sōng yakā? 

(Leokre: B tʋma zak tʋʋma, b waa ne rɩɩbo, b 

zind n wẽe kibay noodo. B kɩtame t’a Pok ma 

laadẽ. B wiliga a Poko a sẽn tõe n sõng a ma 

toto tɩ koɛɛg ka zind ye. B paasa a Pok 

raoodo). 

2. Pok baba maana a wãn tɩ SIDAwã bãag wa 

tõog n yõk-a? A ma me maana a wãn tɩ 

yõk-a? Bãaga tõe n yõka biig a wãn wãna? 

(Leokre: A gãanda ne pag a yembr SIDAwã 

bãag bil sẽn da be ne. A ma sẽn paam-a wãa, 

yaa yẽ me sẽn wa n lagem ne a sidã sẽn da 

zoe n tar bãaga bil a pʋgẽwã yĩnga. Bi-pɛɛlga 

da tõe n paama bãaga bila a ma nẽngẽ.) 

3. Sãn ya ne yãmba, a Pok ne a ma tagsog da 

ya a wãn wãna, bãmb sẽn wa n bãng 

SIDAwã bãaga bil sẽn yɩ toto paam ma wã. 

4. Dẽ yĩnga, yãmb tẽngẽ lɔgtor yiyã geta ned sãn tara SIDAwã bãag 

bila a yĩnga pʋg bii? Dẽ yĩnga b tara tɩ-biis sẽn zabd ne SIDAwã 

bãag bii? Dẽ yĩnga b tara tɩ-biis sẽn tõe n sõng tɩ pʋsa rãmb da kõ 

b kom-peelsa SIDAwã bãag bil bii? 

5. Yaa ãnã n be yãmb tẽngã n tõe n zãms nebã b sẽn na n maan toto 

n ges SIDAwã sẽn tar neb niisa yell sõama tɩ bũmb ka maan-ba? 

 

D sẽn segd n zãms bũmb niisi 

SIDAwã bãag bil maanda a wãn n yõk neda? 

(Sok-y neba fãa. B sãn wa ka togs fãa, bɩ y wilg-b bõn kãensã.) 

• Yaa ned sãn gãand ne ned a to sẽn tar SIDAwã bãag bila. Yaa so 

kãnga la a tuud n yɩɩda. Dẽe, fo sãn ka rat SIDAwã bãaga bila, foo 

sãn na ka kẽ kãadem, bɩ f yõk f menga hali n tɩ kẽ kãadema. La fo 

sãn kẽ kãademã n sa me, bɩ f mõdeg n maan sɩd ne f pagã a yembr 

bala. 

 

• Sẽn paase, fo yĩnga sãn paam sã-pogre, tɩ ned sẽn tar SIDAwã bãag 

bil zɩɩm sɩɩs sã-pogrã, a yõkda foo. Mamsego:  wala fo zɩɩm sãn sa, 

tɩ b rɩk ned sẽn tar SIDAwã bãag bil zɩɩm n kõ foo, a yõkda foo. 

 

• Bi-pɛɛlg tõe n paam a lame a sẽ wat n be a ma pʋgẽ wala a rogem 

wakate, bɩ a sẽn wat n yẽsemdẽ a ma sãn tar bãaga bilã. 

Ned na n maana a wãn n bãng tɩ SIDAwã bãag bil tar-a 

lame? 

(Sok-y neba fãa. B sãn wa ka togs fãa, bɩ y wilg-b bõn kãensã.) 

• Bũmb ninga yãmb sẽn tõe n maan bala, yaa tɩ y kẽng lɔgtor yiiri, tɩ b 

tɩ yãk yãmb zɩɩma n gese. SIDAwã bãag bil sãn yõk neda, a bee a soaba 

yĩns koomẽ, sẽn yɩɩda, a zɩɩm n wã, a raolom-koomẽ wala a pɔglom-

koomẽ wala a biisimẽwã. Lɔgtorã yiiri, b na n maka yãmb zɩɩma n gese 

yãmb sãn tara SIDAwã bãag bil bɩ y ka tar-a. 

 

• Ned ka toẽ n ges a to n bãng a tara SIDAwã bãag bil ne a ka tar-a ye. 

Ayo! Sɩngrã, a soab ninga sẽn tara bãaga bila yaa wa a tara laafɩ; bũmb 

ka wiligd t’a yaa bãad ye. 

Nin-kãng toẽ n tara laafɩ yʋʋm a tãabo bɩ piig menga, tɩ bãaga bil yaol n 

ket a yĩnga pʋgẽ. Wakat kãnga, a soaba toẽ n kõta neb a taab bãaga bil n 

ka mii n ye. Neb sẽn tar SIDAwã bãaga bil b yĩnsa pʋsẽ yaa wʋsgo, la b 

ka mi tɩ b tar-a lame ye. 

 

Bõe yĩng tɩ ya sõama tɩ ned fãa bãng SIDAwã bãag bil 

sãn n yõk-f la me wala a ka yõk fo? 

(Sõs-y ne taaba sull bõoneg pʋsẽ. Gʋls-y leokdsa sebr zugu. Wa-y naag-y 

taab sull begr pʋgẽ n pʋɩ sull fãa sẽn paame tɩ b gese. Bũmb niis sẽn 

pʋgda sãn paoog bɩ y paase.) 

• SIDAwã bãag bil sãn na ka yõk yãmba, yãmb tõeeme t’a ka tol 

n yõk yãmb ye. 

• Yãmb sãn zoe n lagma ne neda, tɩ yãmb kẽe kãadem bɩ y ka 

kẽe, zoe n tɩ mak-y lɔgtor yir n gese. Da n saag-y tɩ bãaga bil yi 

yãmb nẽngẽ n kẽng ned a to nẽngẽ ye. 

• Yãmb sãn kẽ kãadem, bɩ y naag taab n tɩ mak lɔgtor yir n gese. 

Da n saag-y kõ y zĩidentaaga bãaga bil ye! 

Yãmb sãn saagdẽ n na n kẽ kãadem, ned fãa segd n makame n ges la 

a wa wilg a to wã lɔgtora sẽn yeel bũmb ningã sẽn deng tɩ y kẽ y 

kãadema. Da n wa –y kẽes-y bãaga bil y kãadema pʋgẽ n ka bãng 

ye! 

• Ned sãn mõdg yãmb n gãand-yã, bɩ y zoe n tɩ mak n gese. 

Lagem-taaba a woto tõe n waa ne pɔglogo taoorã tɩ bãaga bil 

kel n tu n kẽ yĩnga pʋgẽ naana naana. 

• Yãmb sãn bãng tɩ bãaga bil yõka yãmba, bɩ y ges y meng yelle, 

n dɩ rɩ sõamiyã, n vʋʋs sõama, la y rɩkd tɩ-biisã b sẽn boond tɩ 

ãntɩretroviro rãmbã, la y mõdg tɩ bãaga da wa ye. Mamsego: 

yãmb tõe n gãe furoog sẽn ning rũmsa tɩɩm tẽngre, tɩɩma na n 

diga rũmsa tɩ b ka wãb yãmb ye. 

• Yãmb sãn ya pag sẽn tʋte, yãmb segd n tɩ makame n ges n da 

wa kõ y bi-pɛɛlga bãaga bil ye. Yãmb tõe n dɩka tɩ-biisã b sẽn 

boond tɩ ãntiretroviro rãmbã n kɔgl biiga ne bãaga bila. 

• Yãmb sãn n mii n tɩ yãmb tara taoora bãag wa sõ-piisã, bɩ y da 

yãas ye; zoe n tɩ mak-y lɔgtor yir n ges SIDAwã bãag bil ka zoe 

n be yãmb yĩng n wã; bã kãnga pakda sor naana naana 

SIDAwã bãag bil yĩnga. 

 

Boẽ yĩng tɩ neba zoet rabeem n ka rat n yeel b taaba tɩ 

SIDAwã bãaga wala a bãaga bil tara bãmba? 

(Sok-y neba fãa. B sãn wa ka togs fãa, bɩ y wilg-b bõn kãensã.) 

 

• B zoeta rabeem tɩ b taaba na n bas-b la me. 

• B zoeta rabeem tɩ b taaba na n kaowa b bʋʋdo. 

• B zoeta rabeem tɩ b na n konga b tʋʋmdã. 

• Ned sẽn tara bãaga bil sãn kel n sind a noor n ka wiligdẽ, n ket 

n lagemd ne neb a taaba n ka tagsd neba na yɩ neere, bãaga na 

n kel n kẽnga taoore dɩtẽ a wa bõnyẽeg sẽn yõk ned ne yʋng-

sʋk n wãbdẽ. Tẽnga neba segd n goma SIDAwã bãag yell 

vẽeneg vẽenega n tõog n zab ne-a. 

 

Yaa bõe n dat tekre yãmb tẽnga pʋgẽ sẽn na n sõng neba 
tɩ b ra le zoe rabeem tɩ togs n nebã tɩ b tara SIDAwã 
bãaga? 

(Sok-y neba fãa. B sãn wa ka togs fãa, bɩ y wilg-b bõn kãensã.) 

Yaa sõama tɩ neb niisa SIDAwã bãaga sẽn tar b rãmba tõog n kɩt tɩ neb a 

taaba bãnge. 

Neba fãa sãn da mi sẽn tuud sor ninga tɩ bãaga yõk fo wala a ka yõk 

fo n são. 

Neba fãa sãn da tõe n kõ neb niisa sẽn maan b yelwẽna tɩ SIDAwã 

bãaga wa yõk-bã wa Wẽnnaam sẽn kõt b sugr b yelwẽna yĩngã n 

são. 

Neba fãa sãn da tõe n keleg-b ne nimbãanzoeere la neba sãn da tõe n 

sõng-b tɩ b maan sull bõonego n pʋɩt b zuloeesa ne taab n são. 

 

 

 Reem la yɩɩla 

Maan-y reem tɩ ned a yembr sak n togsd a zak rãmba tɩ SIDAwã bãag bil 

yõka yẽnda. 

 

Wẽnnaam Sebra sẽn yet bũmb ninga 

Karm-y Tõod sebra 22:22-24 n paas ne Zã sebrã 8:1-11 

A Zezi waame tɩ pids Kãab Kʋdga tõodã. Tõod sebra wiligda tõnd 

Wẽnnaam sẽn kis yoob la yõgb. Dẽ n kɩted tɩ d tõe n wʋm a Zã sebra sẽn 

yet bũmb ningã võore. 

1. A Zezi leoka tõod karensaamb dãmba sẽn dõd paga t’a yoomewã la 

t’a zemsame tɩ neba lob-a ne kug t’a kiwã a wãn wãna? 

2. A Zezi yeela paga tɩ bãmb me ka kaood-a bʋʋd ye. La b yeel-a la 

me tɩ bõe sẽn kẽed ne yelwẽna? 

3. Kibar kãnga pʋgẽ dao a yembr me n da be beene n maan yoob tɩ b 

ka yõk-a n wa a Zezi nẽngẽ wɛ. Yẽ me da maana yelwẽna bii? 

Sãn ya ne yãmba, bõe yĩng tɩ b ka rõd yẽ? 

4. Sãn yaa ne neb niisa sẽn tar b SIDAwã bãaga wɛɛngẽ, yãmb ne y 

tẽnga rãmb sẽn wẽnd Farisẽ nin-kãensa ya zi-bʋgo? 

Karm-y Efees dãmba 4:17-25 ne Efees dãmba 5:3-13 

Kirist neba da segd n maana a wãn ne minin-kʋdã sẽn kɩɩsed 

Wẽnnaam tõogã? (4:22) 

Bõe yĩng tɩ d segd togs taab sɩda? (4:25) 

Bõe n maande wakat ninga Wẽnnaam vẽenema sẽn wat n puk bũmb 

niis sẽn da solga zutu? (5:12-14). 

Karm-y Efees dãmba 5:21-28 

Yikãadba segd n nonga taaba la b sak taaba. 

Yaa neng bʋg pʋgẽ la kãadema wẽnd Kirista sẽn geelgd b tẽedba toto 

wã? 

Kirista maanda bõe b tẽedba yĩnga? Sɩdba segd n maana bõe b pagba 

yĩnga? 

Rao sãn n nong a paga, dẽ yĩnga a tõe n wa waane yɛla paga vɩɩme 

sɩda? Sõs-y ne taaba gomda zugu. 

 

Pʋʋsog la tʋʋma 
Pʋɩ-y ne taaba bũmb ninga yãmb sẽ paam zãmsog kãnga pʋgẽwã. Dẽ 

yĩnga yãmb datame tɩ tekr zind yãmb vɩɩma pʋgẽ yãmb sẽn wʋm zãmsog 

kãnga yĩng bii? Naag-y taab n pʋʋs taab yĩnga.  

Sak a 3 soaba  
A Pok zaka rãmb tara zu-loeese (p.17) 

 
 A Pok zĩi tɩɩga tẽngr n kõt a yao a Yõdɩ bĩisĩm. A ra 
nongẽ lame, pag a to sãn da na n yẽsmẽ-yã. La sẽn ya 
SIDAwã bãag n kʋ a mawã yĩngã, pagb a taaba ra zoeta 
rabeem, n tagsdẽ tɩ bãmb sãn yẽsm biigã, SIDAwã bãag 
na n tũnga biigã n yõk bãmba. Wẽndooga sõnga a Poko 
t‘a paam bĩis-zom la koom sẽn ya yɩlemde n kõt bi-
pɛɛlgã. 
A Pok sũur da ya noog wʋsgo, bala a Yõdɩ da tara laafɩ 
sõama (p.18). 
 
Daar a yembre, a Pok yaowã Ãdam waa a nẽngẽ n yeel-a 
yaa: “Mam me na n yii ekɔllã wa foo ne a Yembi sẽn 
maanã.“ A Pok leoka yẽ yaa: “Ayɛ! Fo sɛgd n maoome n 
sa f karõngã. Dẽ zugẽ, fo toẽ n sõnga tõnd t‘a Yembi me 
tõog n lebg n kẽng lekɔllã. Ekɔl n wã, bɩ f gũusĩ n da wa 
tũ dasãmb niis sẽn baod n dat n gãand pʋgsadba ye. Fo 
sãn maan wa bãmba, SIDAwã bãag bil toẽ n yõka foo 
me. Baa pa SIDAwã bãaga, bãas a taab toẽ n yõka foo, 
foo sẽn gãand ne-ba yĩnga.“ Woto, a Ãdam pʋlmame t‘a 
na n karema sõama la t‘a ka na bao pʋgsadb ye (p.19). 
 
Daar a yembre, a Pok rãmb baab-bil a ye n wa n ges-ba. 
Yẽ yeela a Pok yaa: “Aya! Fo bawã sẽn kiwã, zĩ-kãnga 
lebga tõnd zĩiga.  
A Pok yɛɛsame n yeel-a yaa: “La tõnd na n maana a 
wãnã? Tõnd na n kẽe yɛɛne?“  
A baab-bila leok-a lame yaa: “Ka pak maam ye! Mam 
data roogã. La sẽn sɩng ne masã, yãmb kooda pʋɩsʋk yaa 
maam n so.“ (p.20) 
 
Yʋʋng-kãnga, a Ãminat soka a Pok yaa: “Tõnd na n 
yiimi bii?“ 
A Pok leok-a lame yaa: “Ayo. D baab-bila yeelame tɩ d 
toẽ n kel n zĩnda dasem a yiibu la sãn ya ne kooda yẽe, 
a pʋɩsʋka yaa yẽ n so.“ 
A Ãminat leok-a lame yaa: “La sẽn ketã ka le waog wɛ!“ 
T‘a Pok yeel-a yaa: “Ai! D  sɛgd n maana d sẽn toẽ bal n 
vɩɩmde.“ (p.21) 

Daar a ye yibeoogo, a Pok ne a Yembi talla bi-pɛɛlgã n 

kẽng lɔgtorã yiri. A Yembi teesa rao a yembr sẽn da yãs 

raaga sɛɛgẽ n yeel yaa: “Ad yaa rao kãngã n kõ maam 

nug-bãngã; dẽ yĩnga a ka toẽ n sõng-d tɩ d paam bũmb 

niisa sẽn ya tɩlɛ n tõog n vɩɩmda sɩda?“ (p.22) 

 

Bãmb sẽn pees bi-pɛɛlgã n saa, lɔgtor poaka yeelame t‘a 

tara laafɩ sõama, la tɩ b sɛgd gũu kiis a wãn n yaol n 

tõog n mak biigã n gese a tara SIDAwã bãag bil bii a ka 

tare. Sẽn paase, yẽ wiliga a Pok ne a Yembi b sẽn sɛgd n 

bãng bũmb niisa sẽn kẽed ne pʋgsadba ne rasãmba 

wɛɛngẽ. Yẽ yeelame yaa: “Yãmb sẽn ya kɩɩbsa yĩnga, 

raop kẽer na n maome n kõ yãmb rɩɩbo wala kũun 

toɛtoɛya, sẽn na n yɩlẽ n paam n gãand yãmba. Da n sak-

y tɩ b belg-y ye. Ade, yãmb sãn gãand ne raopa yaar 

yaare y toẽ n paama SIDAwã bãag bilã, wala taorã bãas 

toɛtoɛyã wala y rɩk pʋse.“ (p.23) 

 

Dẽe, a Yembi soka a meng yaa: “Eyy! Dẽ yĩnga dao 

ninga sẽn kõ maam bãnga ka rat n gãand maam sɩda?“ 

Woto yĩnga, a Pok ne a Yembi la a Ãminat yãka yam tɩ b 

ka na n tol n bãng raowa sẽn deng b kãadema ye (p.24). 

Sõaseg sokdse 

1. B Barãmba kuum zugẽ, bõe rabeem n da tar a 

Pok ne a yaopa? (Leokre: A Pok da yɛɛsda a ka 

na n tõog n zã bi-pɛɛlgã. A Ãdam da maanda 

yɩɩr ne zaka rãmb rɩɩb sẽn na n yɩ a soaba; a 

da rat n yii lekollã. A Ãminat da maanda yɩɩr 

ne b sẽn na n gãand zĩig ninga la b sẽn da na 

n dɩ bũmb ninga. 

2. Yãmb tẽnga pʋga, SIDAwã bãag sãn n kʋ ba ne ma, yãmb 

maanda a wãn tɩ sõng b kambã b ekolla wɛɛngẽ? B ra tõe n 

maana bõe? 

3.  Yãmb tẽnga pʋga, SIDAwã bãag sãn n kʋ pag n bas a biiga, b 

rɩlga bi-pɛɛlga ne bõe? 

4.   Yãmb tẽnga pʋga, barãmb sãn n ki n bas b kamba, dẽ yĩnga sor 

beeme tɩ sõng kɩɩbsã tɩ b tal b zĩisã, b rotã la b paoongã? Dẽ 

yĩnga yãmb wẽndoog n wã ned beeme sẽn tõe n sõng neb tɩ b 

gʋls bʋʋd sɛb bii? Bʋʋd sɛb kãens sõngda kɩɩbsã tɩ b paam b 

rogm-pʋɩɩre b barãmb loogr poore. 

5.  Yãmb wẽndooga pʋga, dẽ yĩnga b zãmsda kombɩɩsã yõk-m-meng 

n kẽ kãadem n yaol n bãng taab yõod sẽn ya a soab bii? Sãn n ka 

woto, dẽ yĩnga yãmb tagsdame tɩ ned segd n kõo zãms kãnga bii? 

6. Yãmb tẽnga pʋga, neb kẽer beeme n tõe n kõ rao-sãmb la kom-

pugli kuuni, sẽn na n yɩlẽ n paam n gãand-ba. Yãmb maanda a 

wãn n sõng komdibliwã ne kompugliwã tɩ b gũus ne nin-

kãensa buudu? 

D sẽn segd n zãms bũmb niisi 

Komdibliwã ne kompugliwã yãas n gũ kãadema n yaol n 

bãng taaba yõod yaa bõe? 

(Sok-y neba fãa. B sãn wa ka togs fãa, bɩ y wilg-b bõn kãensã.) 

• B tõe n vɩɩnda wa Wẽnnaam sẽn saag totowã la zãmsed niisa 

sẽn be Wẽnnaam sebra pʋgẽ tɩ b zãmsd b wẽndoogẽwã. Sãn n 

yɩ woto, b na tõog n maan sũnoog ne taaba b kãadema pʋga, 

ned fãa sẽn pʋlom t’a na n nonga a towã yĩnga. 

• SIDAwã bãaga bil ne bãas a taabã kõ n tol n yõk bãmba wa b 

sẽn yõkd neb niis sẽn ka yõkd b mensã ye. 

• B kō paam kamb sēn deng kãadema ye. 

• B na n tõog n baasa b lekollã. 

 

 

Sãn n yaa tɩ kombɩɩsa zoe n lagma taaba tɩ masã b sẽn 

wʋm wotowã b sũyã sãamame, b tõe n maana bõe? 

(Pʋɩ taab sul bõonego n sõs ne taab ne sokr kãngã. Wa-y n naag taab n pʋɩ; 

Goam niis sẽn pʋgda sãn n ka zind neba leokdsẽ, bɩ y paas-a.) 

• Bãmb tõe n yãka yam tɩ b ka na n le lagm taaba hal tɩ b wa kẽ 

kãadem ye. 

• Kombɩɩsa tõe n maana zorãmb sula n paas taab raoodo la b 

sõng taab tɩ ned fãa tõog n yõk a meng wa a sẽn pʋlma hali n 

wa kẽ kãadem. 

• Bãmb segd n gũusame n da yu rãam tɩ loog ye wala b rɩk tab-

toos ye. Rãam bɩ tab-toos sãn n tar neda, yaa toog ne-a t’a tõog 

n yõk a menga bũmb wʋsog pʋgẽ. 

• Bãmb tõeeme n kẽng lɔgtor yir n tɩ mak n gese b ka tar 

SIDAwã bãag bila. 

 

 

Yãmb sãn n yaa yikãadba n wa mik tɩ yãmb nin-yend 

tara SIDAwã bãag bila, y maanda a wãna? 

(Pʋɩ taab sul bõonego n sõs ne taab ne sokr kãngã. Gʋls-y yãmb leokdsa sebr 

zugu. Wa-y n naag taab n pʋɩ; Goam niis sẽn pʋgda sãn n ka zind neba 

leokdsẽ, bɩ y paas-a.) 

Kãaden taaga tõe n dat n vẽneg n togsa a to wã a kongrã: 

• Nin-yend sã n ka maan sɩd ne a to, a segd n vẽneg n togsa a 

kongrã. 

• Kãadba a yiiba segd n le pʋlma taab tɩ b na n maana sɩd ne 

taaba. 

• Sãn n ya ne b lagm taaba vɩɩm, b tõe n yãka yam tɩ maan 

woto: 

• B tõe n kel n kẽnga taoor n lagemd taab wa pindã. Sãn 

wa ya a woto, b yiiba fãa tõe n wa paama SIDAwã 

bãag bila. Bi-pɛɛlga me tõe n paam-a la me. Kãadbã a 

yiiba loogr zugĩ, b kamba na n yɩɩ kɩɩbse. Dẽ yĩnga 

yam yãk kãng geelgda f to na yɩ neer sɩda? 

 

• B tõeeme n yõk b mense n ka le lagemd taab ye. Woto 

na kogel paga bɩ rao ninga sẽn ka tar SIDAwã bãaga 

bilã. Nin-kãnga tõeeme n wa ges kamba yelle. Neb 

kẽer mikdame tɩ yaa toog tɩ maan sɩd ne taaba b sãn 

ka le lagemd taaba. 

• Kãadbã a yiiba tõe n sɩɩsda taaba tɩ ned fãa paam a sẽn 

dat wa b lagma taaba, tɩ b yaol n ka na n taas taab 

SIDAwã bãag bil ye. Nebã a yiiba sãn n tara bãaga 

bila, b sã n maan woto, kɩtedame tɩ bãaga bil da paam 

pãng taotao ye. 

• Bãmb tõeeme n tal suudã b sãn dat n lagm taaba. La b 

segd n zãmsa a sẽn maand toto wakat fãa. La yõwã sẽn 

tõe n maaneg yaa tɩ boog bãaga bil yõkr pãnga. Suuda 

ka kogen zãng fasɩ ye. 

• Kãadba segd n pʋloma taab tɩ b na n nonga taaba la b teben 

taaba. Woto yĩnga: 

• B segd n pʋʋsame b yam yãkra yĩnga. B segd n zind n 

sõsa ne taaba tɩ ned fãa bãng yelmansem ninga sẽn 

segd ne a to. La ned ba a yembr ka segd n mõdg a to 

ye. 

• B segd n bao sagend wala wẽndooga ned sõngre tɩ b 

sõng-b tɩ b tõog n bao sor sẽn waogd Wẽnnaam, sor 

sẽn ya sõama n yɩɩda ned kam fãa yĩnga la kamba me 

yĩnga. 

 

Yãmb tõe n maana bõe n paase n pa paam SIDAwã bãaga 

bila wala y kɩt t’a ra long neb a taab ye. 

(Pʋɩ taab sul bõonego n sõs ne taab ne sokr kãngã. Gʋls-y yãmb leokdsa sebr 

zugu. Wa-y n naag taab n pʋɩ; Goam niis sẽn pʋgda sãn n ka zind neba 

leokdsẽ, bɩ y paas-a.) 

• Da n sak-y tɩ b rɩk ned a to zɩɩm n ning yãmba, sãn kaa tɩ b reng n 

gesame n mik tɩ SIDAwã bãaga bil ka be. 

• Sãn tõeeme, bɩ b tal sʋpĩim sẽn ya yɩlemde  

  wala yãmb meng rend bal n vʋdeg yãmba. 

• B sãn da zoe n dɩka sʋpĩim n vʋdeg neda, da n sak-y tɩ b rɩk-a 

tʋm ne yãmb sãn kaa tɩ b reng n dʋg-a la me wala b yɩlg-a la 

me ye. 

• Da n dɩk-y ned a to sẽn zoe n tʋm ne bõn-wãagdga 

sãn ya sʋuga, barga, bɩ lamẽnde sãn kaa tɩ b reng 

n dʋg-a la me wala b yɩlg-a la me ye. 

• Pag sẽn tar pʋga n yaol n tar SIDAwã bãag bil segd 

n maana a sẽn na n maanega tɩ bãaga bil da yõk bi-pɛelga ye; a 

tõe n dɩka tɩ-biis ninga b sẽn boond tɩ ãntɩretroviro rãmbã. 

• Rao ninga sẽn tar SIDAwã bãag bila sẽn yãk yam t’a na n kɩɩsa 

Wẽnnaam tõodã sẽn kẽed ne lagm taaba wɛengẽ segd n kogla a 

menga n da wa taas neb a taaba bãaga bil ye. 

 

Pag sã n tar SIDAwã bãag bila, bɩ SIDAwã bãag menga, 

dẽ yĩnga a segd n kõo a biiga a meng biisĩm bii? 

(Sok-y neba fãa. B sãn wa ka togs fãa, bɩ y wilg-b bõn kãensã.) 

Pag sẽn tar SIDAwã bãaga bɩ a bilã sãn yẽsemd a biiga, bãaga 

bil tõe n tunega a biisĩma n yõk biigã. Yãmb sãn dat n kogel y 

biigã, ad soɛ: 

• Bao-y kamba biis zomã n naag ko-tʋulg n kõ y biigã. Dɩk-y sutug bɩ 

wamd sẽn ya yɩlemde ningd n kõta. Sãn ka rẽe, sãag tõe n yõka biigã 

t’a lebg bãada. Bĩis zom sã n ka be, bɩ y rɩk-y bĩis kooma n paas koom 

n wɩng n yaol n kõ-a. 

• Bĩisim sãn kaẽ, wakat kẽere yaa tɩlɛ tɩ baa paga sẽn tar bãaga bil 

yẽsem a biigã. La a segd n yẽsem-a la kiuug a yoob bala, dẽ zugĩ bɩ a 

kõ-a rɩ-tɔko. A ka segd n naag b yiibã n kõ-a ye. Rɩ-tɔka pãrsda biiga 

pʋga tɩ zɩɩm tõe n yi; dẽe, a sãn dɩkd bĩisema n paasdẽ, bãaga bil tõe n 

tûu pɔglogã n paam biigã. 

• Paga sãn ka tõe n yẽsem a biiga tɩ pag a to rat n yẽsem-a, bɩ y ges tɩ 

pog kãng me ra tal bãaga bil ye. 

 

Reem la yɩɩla 

Tẽms wʋsog pʋsẽ, neba mii n tara yɩɩl sẽn tõe n sõng neba tɩ b bãng bõn-

paala. 

Tags-y bug-toaalg yɩg a tãaba yelle. Sẽn na n yɩlẽ tɩ rʋka yãas soãma, yaa 

tɩlɛ tɩ yɩga taa b tãabo. 

Pipi yɩgra yaa “yõk-m-menga”. Da n lagm-y ned sẽn deng y kãadema ye. 

Yɩgr a yiib soaba yaa “maan sɩda”. Yãmb sãn kẽ kãadem, da n le lagm-y 

ne ned a to tɩ ka yãmb kãadentaaga ye. Yẽ soaba me segd n maana sɩda. 

Yɩgr a tãab soaba yaa “kogl taaba”. Yãmb kãadentaaga sãn tar SIDAwã 

bãag bila, y segd n zind n gesame y na n maana a wãn n kogl taaba. 

Maan-y yɩɩl sẽn gomd bug-toaleg yɩg a tãaba yelle. 

 

 

Wẽnnaam sebra sẽn yet bûmb ninga 

Karm-y Sɩngr sebrã 39:5-20 

1. A Potifoaar pagã sẽn wa n na n mak a Zozefã, a Zozef maana a 

wãna? 

2. A sẽn mao n na n mak-a naor wʋsgã, a Zozef maana a wãna? 

3. A Zozef wiligda tõnd bõe sãn ya ne kogl-m-meng ne SIDAwã bãag 

wala a bãaga bila wɛɛngē? 

Maan-y reem sẽn zems ne kibar kãnga, sẽn na n wilig, wa a Zozef sẽn 

maana, tõnd sẽn tõe n maan toto n yõk d mens n da maan yelwẽna. 

Karm-y Yelbûna sebr 5:1-23 

Wẽnnaam sebr wiligdame tɩ dao bɩ pag ka segd n yi n tɩ lagm ne ned a to 

tɩ ka a kãadentaaga ye. B sãn n kɩɩse, bûmb toɛtoɛy sẽn ka sõmb n na n 

paam-ba. 

1. Yãmb na n maana a wãn n tɩ gāand ned a to tɩ y kãadentaaga 

be yir n ya neere? 

2. Yɩng lagem-n-taya wata ne bõe? 

3. Yãmb sãn n tar ratem tɩ gãand neda na n yɩɩ ãnda? 

4. Ned sã n ka tõe n yõk a menga, bõe n na n paam-a? 

5. Sagles niisa sẽn kõ seb kãnga pʋga sãn ka tuud ne yãmb 

minindã, y na n maana a wãn n taas neba zãms paal kãnga? La 

a sãn n zems ne yãmb minindã, y na n maana a wãn n paas 

neba raood tɩ b sak-a? 

 

 

Karm-y 1 Timote 5:1-8 

1. Sãn ya ne vɛrse a 2, 4, ne a 8, d segd n gesa pagbã a wãn 

wãna? 

2. Yelmansem kãens wẽnda yãmb tenga rãmb sẽn minim n 

maand toto ne pagba bii? 

3. Wilg-y yãmb neba sẽn minim n maand ne pagba tɩ yãmb dat tɩ 

a teke. 

Karm-y Yikr sebra 20:12-17 ne Matye 22:34-40 

Wẽnnaam kõo tõod kãensa Israyɛl nebã. Dẽ zugẽ, a Zezi le goma b yelle n 

yɩlem la a gil-ba. Tõod kãensa zãmsda tõnd d sẽn segd n vɩɩmd toto. 

1. A Pok baaba kɩɩsa tõog bʋgo? 

2. Bõn kãng sɩɩsa a vɩɩma ne a zaka rãmb vɩɩm wãn wãna? 

3. Dao sãn n mii n tɩ SIDAwã bãag n tar-a t’a baas n dat n lagm a 

pagã tɩ kɔglog ka zindi, dẽ yĩnga dao kãng wiligda a paga nonglom 

bii? 

4. Pag sãn mii n tɩ SIDAwã bãag n tar-a t’a yaol n ka wilig a sɩdã, dẽ 

yĩnga pʋg kãng wiligda nonglom ne-a bii? 

5.  

Pʋʋsgo la tʋʋma 

Pʋɩ-y ne taaba bũmb ninga yãmb sẽ paam zãmsog kãnga pʋgẽwã. Dẽ 

yĩnga yãmb datame tɩ tekr zind yãmb vɩɩma pʋgẽ yãmb sẽn wʋm zãmsog 

kãnga yĩng bii? Naag-y taab n pʋʋs taab yĩnga. 

 

 

Sak a 4 soaba  
 A Pok ne a yaopa tõog n gesa b mens yelle (p.25) 

 A Pok ne a zaka rãmb vɩɩma yaa toog wʋsgo. 

SIDAwã  bãag sẽn kʋ b baabawã ne b mawã yĩnga, 

lebga toog ne  a Poko t‘a ges a yaopa yelle. Wakat 

kẽere, rɩɩb paoog-b  lame; la baoosgo, a Pok maoda b 

fãa yĩnga. A maome n  zãa a Yõdɩ sõama wa pag sẽn 

zãad a biiga (p.25). 

 

 Dao a ye n da be b tẽnga pʋgẽ tɩ b boond-a t’a Seeni. Yẽ 

 mii n watame n get a Poko; a yao n minim n tũud-a n 

 watẽ. Naor wʋsgo a mii n yeta a Pok yaa: “Wa tũ tõnd tɩ 

 d kẽng wẽndoog n wã.” La wakat fãa a Pok leokdame: 

“Bas tɩ nindaare, tʋʋma yaa wʋsgo, weer ka be 

ye.” (p.26) 

 

La a Seeni gomda ne-a a woto wakat fãa, hal tɩ daar 

a yembre, a Ãminat wa yeel-a yaa: “Mam na n tũ n 

kẽngame; daarninga, m na tɩ bãng bũmb n paase.“  

A Yembi me yeelame yaa: “Mam me na n kẽngame; 

daarninga, m na tɩ paam zorãmb n paase.“ Dẽe, a 

Pok yeelame yaa: “Sãn ya woto, bɩ y tal a Maryam 

ne a Yõdɩ tɩ y tũ taab n kẽnge. Maam ne a Ãdam na 

n paa yiir n tʋme.“ (p.27) 

 

Bãmb sẽn wa n lebg n waa, b goma ne a Pok 

wẽndooga sẽn tar zẽed zĩig yelle. A Pok yãka yam tɩ 

yẽ me na n tũu nindaare. 

Wẽndooga rãmb waa n kõ-b la zĩig sẽn ya sõama, n 

yeel-b tɩ b tʋme tɩ b sẽn paam bũmb ninga fãa, sãn 

yaa sẽn na n dɩ wala sẽn na n koose, bɩ b sooge. 

Woto, kamba tʋma sõama n paam sẽn yɩɩd pĩnd 

menga. (p.28) 

 

Daar a yembre, a Pok baab-bila tʋma koɛɛg tɩ wa n 

yeele tɩ wakat taame t‘a Pok ne a yaopa sɛgd n yii n 

baas roogã la b bas b bawã pʋta fãa. A Pok sũur 

sãama wʋsgo. 

Wẽndooga pagb niis sẽn da wat n get-b ma a ka-

laafɩwã wakatã ni-yend n wa n deeg kambã a zakẽ. 

Yẽ yira da pẽe wẽndoogã la zẽeda zĩigẽ. Kambã sɩd 

kẽngame n tɩ zĩnd ne-a. Wakat bilf zugẽ, a Yembi 

tõog n lebg n kẽngda lekɔllã; bãmb baab-bila deega 

roogã ne b pʋta fãa. (p.29) 

A Pok ne a yaopa fãa tõog n tʋma zĩiga sẽn be 

wẽndooga sɛɛg n wã sõama. A Yembi ne a Ãminat 

zãmsa fut sẽebo. Wẽndooga rãmb sakame tɩ b rɩk b 

masĩn dãmbã n tʋmd ne. Wẽndooga tʋʋm zĩigẽwã, a 

Ãdam zãmsa raad wãab me.  

Sẽn wa n tarẽ n tarẽwã, a Pok wa n baas n kẽnda 

wẽndoog n wã ne a yaopa fãa. Dẽe, pastɛɛrã karemda 

Wẽnnaam Goama, n zãmsd-b b sẽn sɛgd n vɩɩmd toto. 

Dẽ zugẽ, b sɩd tõog n vɩɩmda woto. (p.30) 

 

A Pok sũur da yaa noogo, a Seeni sẽn da wat n sõngd 

yẽ n  tʋmdã zẽeda yĩnga. Bãmb sẽn wat n tʋmdẽwã 

wakate, a Seeni yaowã sẽn da minim n tũud-a n 

watẽwã reemda ne a Yõdi. Zaka rãmb fãa sũy da yaa 

noog wʋsgo. Zu-noogo, SIDAwã bãaga bil ka yõk a 

Yõdi ye. A Pok yeela a Seeni yaa: “M barãmba sẽn wa n 

kiwã, mam da tẽedame tɩ tõnd fãa me da na n kiime. 

Vɩɩma ket n yaa toog yaa sɩda, la masã, m tẽedame tɩ 

na n zemsame.“ (p.31). 

 

Sõaseg sokdse 

1. Sãn ya ne yãmba, bõe yĩng t’a Pok wa yãk yam t’a 

na n tɩ naaga Wẽndooga tigindã ? 

2. Wẽndooga maana a wãn n sõng kom-kãensã 

(Leokre : Yaa b sẽn wilig-b sẽn tõe n maan toto n tõog n 

vɩɩmda yĩnga). 

3. A Pok ne a yaopa tɩ vɩɩmda yɛ ? (Leokre : wẽndooga 

pag a yembr sẽn da wa n sõng-ba b mawã sẽn wa n da yaa 

bãada wakate). 

4. Yãmb wẽndota na n maana a wãn n deeg kɩɩbs sẽn ka le tar zakse la 

b sõng-ba ? 

 

5. A Pok tagsog teka a wãn wãna a barãmba kuum zugẽ (Leokre : 

Sɩngrã, a da zoeta a zaka rãmba fãa na n ki, la masã a tagsdame tɩ 

beooga na n yɩɩ neere.) 

6. Bõe n kɩt t’a Pok yama tek woto ? (Leokre : A zaka rãmb 

paama zag paalle, Wẽndooga rãmb kõ-b la zĩig tɩ b maand 

zẽedo ; la b zãmsame tɩ bãng Wẽnnaam goama ; b le zãmsa 

nus-tʋʋm paalse sẽn na n sõng-ba b vɩɩma pʋga. A Pok 

paama zoa sẽn yaa a Seeni. 
 

D sẽn segd n zãms bũmb niisi 

Wilg-y bũmb a tãab wẽndoog sẽn tõe n maane n sõng la 

b nong neb SIDAwã bãag sẽn sɩɩsã. 

(Bilg-y neba fãa bõn-kãensã). 

A tõe : 

1. Gesa neb niisa SIDAwã bãag sẽn tarã. 

2. Gesa pʋg-kõapa la kɩɩbsa yelle. 

3. Wilga nebã b sẽn tõe n maan toto tɩ SIDAwã bãag da yõk-ba 

wala b sẽn tõe n maan toto tɩ bãaga bil da saag ye. 

1. Tɩ ges neb niisa SIDAwã bãaga sẽn tarã 

Wẽndooga tõe n maana sul sẽn tõe n saag n get nin kãense. Yaa sõama tɩ 

y paam kombɩɩs sul sẽn tõe n kẽnd n get nebã. 

(Kos-y zãmsedba tɩ b tags yell a yembre : Yãmb kẽngame n na n tɩ ges zak a 

yembre tɩ SIDAwã bãag rat n kʋ zaka soaba. Zaka pʋga, ya a pagã ne 

kombɩɩs a naase n be be. Kos-y zãmsedba tɩ pʋɩ taab sul bõonese n gʋls sebr 

zug bãmb sẽn tõe n maan toto sõng zakã. Gom kãensa sẽn pʋgda sã n ka yi bɩ 

y wilg-ba). 

B tõe n gesa bãad dãmba ne b zaksa rãmb yell a woto : 

• Kẽnd-y n get-y bãad dãmba ne b zaka rãmba. 

• Bas-y weer tɩ bãada togs bũmb ninga sẽn paam yẽwã, la y kelg 

a kibara sõama. 

• Sõng-y b tɩ b paam rɩɩbo, sãn ya nẽmdo, zĩm, bĩisĩm, bɛnga, 

gɛla, nanguri, busa, barende, kamaana, mui, mangɩ, oranze, 

anana, tomate, la zẽed a taabã. 

• Sõng-y b tɩ paam lɔgtor sẽn na n ges tɩ b paam bãasa sẽn wata 

tɩɩm. 

• Sõng-y b tɩ b paam lɔgtor yir sẽn tõe n sõng b ne tɩ-biisã b sẽn 

boond tɩ ãntiretroviro rãmbã sẽn na n sõng tɩ bãaga pãng 

boogã. 

• Sõng-y b tɩ kel n nong vɩɩma. 

• Sõng-y b tɩ b naag sul sẽn tõe n sõng-b ne tɩɩm la saglogo. 

• Wilg-y zaka rãmba b sẽn tõe n ges bãada toto. 

• Yɩɩl-y la y pʋʋs ne-ba. 

• Karm-y Wẽnnaam sebra ne-ba. 

• Gom-y ne b saagr toor toore sẽn tõe n zind bãmb ne b kamba 

beoog na yɩ neer yelle. 

Bãada kũum zugĩ, sulla segd n kẽnga taoor tɩ ges zaka rãmb yelle la sõng-

ba. Bõn kõng na n paasa b kɩs-sɩda ne yãmba, la tõog n sõng ned ninga 

sẽn ketawã ne a kɩɩbsã. 

 

Yãmb sãn wa sõngd neb niisa sẽn tar SIDAwã bãaga bɩ y 

kɔgl y mense ! 

(Bilg-y sulla fãa bũmb niisa sẽn pʋgdã. Sãn tõe, bɩ y kos tɩ lɔgtor wa sõng-y n 

zãms koe kãngã). 

• SIDAwã bãag bil bee neb niisa sẽn tar-a wã yĩn-koomẽ, sẽn 

yɩɩda b zɩɩm n wã. Yãmb sãn n tɩpd-ba, yãmb segd n maana y 

sẽn na maaneg tɩ b zɩɩma da sɩɩs yãmb yĩnga ye. Bãada tõe n 

tʋbsa zɩɩm, a sãaga tõe n naaga zɩɩm, a nõada tõe n yita zɩɩm. 

• Yãmb sãn tɩpd SIDAwã bãada, y segd n saka sagls kãensa n 

kɔgl y menga : 

• Pek-y nusa ne koom la safãnd. 

• Sẽb-y yãmb noãdã ne bãada noãd ne pɛɛla. 

• Ning-y nus wʋʋdo wala y sẽb y nusa ne bõnbõn-wʋʋdo 

y sãn dat n so bãadã. 

Bao-y kooma b sẽn boond tɩ zavɛllã wʋmbla n ning so pʋɩsʋk koom n 

kalem n pek bãada fut la y pek rooga bɩ a zĩigã. 

Mak-n-gɛsga 

(Sok kãnga sõngda zãmsedba tɩ b bãng n welg soɛ niisa ned sẽn tõe n tu n 

paam SIDAwã bãaga wala a ra paam-a. B segd n leoka sokr fãa tɩ Nyẽe wala 

Ayo.) 

SIDAwã bãag tõe n yõka yãmba : 

1. Yãmb sãn n pʋʋs bãada ne y nugu, y sãn n sɩɩs-a, n mobg-a 

wala y mok bãada yɛgdegae ? (Ayo) 

2. Yãmb sãn tʋm ne pĩim b sẽn zoe n dɩk n tʋm ne ned sẽn tar 

SIDAwã n yaol n ka dʋg-a ? (Nyẽe) 

3. Yãmb sãn n dɩk a wamdã bɩ a laagã n yõng koom n yũ ? (Ayo) 

4. Yãmb sãn n sãad wala y sood koom zĩ-yende ? (Ayo) 

5. Yãmb sãn n lagm ne ned sẽn tar SIDAwã bãag bila ? (Nyẽe) 

6. Rũng sẽn deng n dum bãada sãn n wa rũm yãmba ? (Ayo) 

 

2. Tɩ ges pʋg-kõapa la kɩɩbsa yelle 

A na yɩ sõama wẽndooga sã n tõe wa ne sõngr n kõ pʋg-kõapa la kɩɩbsa tɩ 

b vɩɩma manege. 

(Sok-y zãmsedba bãmb sẽn tagsed tɩ b wẽndooga tõe n maana bũmb ninga n 

tõog n sõng pʋg kõapa la kɩɩbsã b temsa pʋsẽ. Gom kãensa fãa sã n pa yi, bɩ y 

togs-ba). 

• Bao-y zĩig n kõ neb sul bõones kēer tɩ b tõe n ko bũmb n sõng 

b mense. B sã n ka tõe bɩ y sõng-b tɩ b paam tʋʋm teed n sɩnge. 

• Maan-y zãmsog zĩisi kamb bɛda yīnga tɩ tõe n zãms nus tʋʋma 

wa raad wãabo, rot-mɛɛbo, wala fut sẽebo. 

Maan-y tʋʋm zĩisi. Sul sẽn tar neb a tãab bɩ a yoobe reegda samd sẽn 

na n sõng-b tɩ b sɩng tʋʋm-bila. Sulla wat n lebsa ligda yʋʋmde 

wala yʋʋm a yiib pʋgẽ. Tʋʋma tõe n yɩɩ fut wala zaodes 

maanego, bur wala zẽed maanego, koobo wala gʋʋlgo. 

• Paas-y neba raood tɩ b kẽes kɩɩbsa lekolle, n kõ-b ligd tɩ b ra b sɛb 

la b futu. 

• Sõng-y pʋg kõapa la kɩɩbsa tɩ tẽnga taoor dãmb la pãnsoaadba kõ 

b lohorom tɩ b tõe n tal b pʋta la b rotã tɩ ned a to ra wa reeg n 

bas b ye. 

• Yãmb tẽnga pʋgẽ tõe tɩ pʋg kõap la kɩɩbs zoe n bee be. Yãmb 

segd n bao y tẽnga pʋgẽ sul wala tʋʋm taor dãmb sẽn tõe n sõng 

yãmb tɩ y paam sõngr sẽn ya sõama b yĩnga. Ges-y zĩig ninga b 

sẽn gʋls tɩ « D na n maana a wãn n paam sõngr n paas d tẽnga 

yĩngã » sẽn be seb kãnga baasgẽ wã tɩ y na paam yam n dɩke. 

 

 3. Tɩ zãms nebã b sẽn na n maan toto n zãag b mens ne 

SIDAwã bãaga wala b kɩt t’a ra long neb a taaba. 

• Tũnig-y ne sɛg-taabã n wilig neb a taaba yãmb meng sẽn zãms 

bũmb ningã. Dɩk-y a Pok kibara sɛba tɩ sõng-y tɩ y tõog n kõ 

zãmsegã. Ges-y seb kãnga baasgẽ wã tɩ sɛb a taab yʋɩ n be bee 

sẽn tõe n sõng-y tɩ y bãng SIDAwã bãag ne a bila yelle, la y sẽn 

na n maan toto n ges bãad dãmba yelle. 

 

Reem la yɩɩla 

Sɛgl-y reem ne koe zug sēn gomd yãmb wẽndooga neb sul a yembre sēn 

n kẽng n na n tɩ ges ned SIDAwã bãag sẽn nãmsde. Yãmb tõe n deng n 

maana me tɩ pipi sull ka tõog a tʋʋmda sõama, tɩ sull a yiib soaba tõog a 

rẽnda. 

Wẽnnaam sebra sẽn yet bũmb ninga 

Karm-y 1 Korẽnt dãmba 15 :35-44, 50, 53-55. 

Tʋmtʋmd a Pol gomda ne a Zezi Kirist tẽedbã. A kõt-b la zãmseg sẽn 

kẽed ne kuum vʋʋgra yelle. 

1. B soka vɛrse 35 tɩ boē ?  

2. Yaa bõe maasem la a Pol dɩk vɛrse 36-38 n na n sõng nebã tɩ b 

wʋm tẽed yĩnga sẽn na n wẽneg bũmb ninga võore a sãn n wa 

vʋʋg n bas kuuma? 

3. Sãn ya ne vɛrse 42-44, wilig-y tõnd yĩng kiidgã sẽn ya toto la y 

mak-a ne yĩng ninga tõnd sẽn na n wa paam vʋʋgra zugã n 

gese. 

4. Wilig-y wakat ninga zĩ kãnga sẽn tõe n yɩ belsogo, laafɩ la tẽeb 

gomd ned yĩnga. 

 

Karm-y Tõod sebrã 10 :17-21 

Kãab kʋdga wakatã, zʋɩf rãmba zamaana vɩɩm da yaa toog ne pʋg kõapã, 

kɩɩbsã la sãambã. 

1. Vɛrse kãensa wiligda tõnd tɩ Wẽnnaam ka tũused ned ye. Dẽ 

yĩnga yãmb tẽnga pʋgẽ tʋʋm kẽer ka kɩted tɩ b nong pãensa 

rãmb la b nãmsed nãong rãmba sɩda ? 

2. Sãn ya ne zĩ kãnga, Wẽnnaam maanda boē pʋg kõapã, kɩɩbsã la 

sãamba yĩnga ? 

 

Karm-y Zak sebrã 1 :27 ne a 2 :14-24 

1. Tũudem yaa neba sẽn waogd Wẽnnaam toto. Sãn ya ne a Zak 

yaa, tõnd na n maana a wãn n wilig tɩ d waogda Wẽnnaam ? 

2. Tags-y yãmb tẽnga wẽndota yelle. Wẽndooga neba maanda a 

wãn n sõngd kɩɩbsã la pʋg kõapã ? La yãmb tõe n maana bõe n 

sõng b n paase ? 

3. Yaa bõe bãnd n wiligd tɩ ned sɩd tẽeda Wẽnnaam ? 

4. Neb wʋsog SIDAwã bãag sẽn tarã data bũmb wʋsgo n paam n 

vɩɩmde; yaa rɩɩbo la futu. Tõnd sãn tẽed Wẽnnaam, tõnd na n 

maana bõe nin-kãensa yĩnga ? 

 

Karm-y Ezayi 58 :6-12 

Zĩ kãnga wiligda tõnd tɩ Wẽnnaam datame tɩ b neba zab ne tɩrlema 

kaalem. 

1. Wẽnnaam yetame tɩ bõe ne tõndo, sẽn kẽed ne neb niisi b sẽn 

nãmsedã ? 

2. Wẽnnaam pʋlma bõe b rãmb niis sẽn sõngd nãmsedbã yīnga ? 

3. Dẽ yĩnga a Pok baab bila saka zãms kãnga bii ? Bilg-y yãmb 

leokrã. 

4. Wẽndooga na n maana a wãn n sõng ne SIDAwã bãaga sẽn wat 

ne bũmb niisa tẽnga pʋgã ? 

 

Pʋʋsgo la tʋʋma 

Pʋɩ-y ne taaba bũmb ninga yãmb sẽ paam zãmsog kãnga pʋgẽwã. Dẽ 

yĩnga yãmb datame tɩ tekr zind yãmb vɩɩma pʋgẽ yãmb sẽn wʋm zãmsog 

kãnga yĩng bii? Naag-y taab n pʋʋs taab yĩnga. 

Sak a 5 soaba 
 Tẽnga rãmb baoome n na n bãng SIDAwã 

bãag võore (p.32) 
Yʋʋmd a ye zugĩ, a Pok goma ne a Seeni daar a ye n 

yeel yaa: “Wẽndooga rãmb yaa n sõnga tõnd wʋsgo; b 

kõo tõnd zĩig tɩ d ko, b zãmsa tõnd d sẽn tog n vɩɩmd 

toto, b sɩd yaa tõnd zo-rãmb meng menga. Mam ka mi 

m sẽn na n maan toto n pʋʋs-b barka, b sẽn maan bõn-

nẽebã n kõ-da yĩng ye.“ (p.32) 

 

Sẽn kaoos bilfu, wẽndooga rãmb tigma nebã n na n 

gom ne-b SIDAwã bãag yelle. Neb wʋsog yii soolma fãa 

pʋgẽ n wa paam zãmsego. A Poko ne a Yembi la a 

Ãminat me wa n zĩndame n kelge. B talla b yao a Ãdam 

n kẽnge. A Seeni me zĩnda be. (p.33) 

 

Tigunga rãmb ned a yembr kolga a Pok n yeel-a yaa: 

“Tõnd datame tɩ foo ne f yaopa wa sõng tõndo n zãms 

nebã b sẽn na n maan toto n tõog n põs SIDAwã bãagã. 

Ned ka mi a sẽn sɛgd n kogel a meng ne SIDAwã bãag n 

yɩɩd yãmb ye. Yãmb y tãaba mii kaorengo; neba me 

miimi tɩ yãmb mii bũmb niis fãa sẽn kẽed ne SIDAwã 

bãaga yelle.“ B sakame. (p.34) 

 

Wakat bilf zugẽ, a Yembi sɩngame tɩ zãms nebã tigund 

toɛtoɛy pʋsẽ. Ne raood la ne sũnoogo, a paasa neba 

pãnga tɩ b tõog n kelg bũmb niisa fãa sẽn kẽed SIDAwã 

bãag wɛɛngẽ sẽn ya toogã. Taotao bala, yẽ lebga 

karensaam sõngo a sooloma pʋgẽ tɩ neb wʋsog wat n 

kelgd-a tigindã. (p.35) 

A Ãminat sɩngame tɩ na n sɛgl maasem buud toor toore la 

a lebg zãmsga ne moore sẽn na n sõng neba zãmsega 

wakate. A sɛgla sɛb bõoneg ne moore, n na n bilg neba b 

sẽn na n maan toto tɩ SIDAwã bãaga bil da yõk-ba, la b 

sẽn na n maan toto me n ges SIDAwã bãag sẽn yõk neb 

niisã yell tɩ yɩ sõama. (p.36) 

 

A Pok ne a Seeni da sõngdame n boond neba tɩ b wat n 

kelgd tigindã. B maodame n getẽ karensaam dãmba sãn 

paamda b sẽn dat bũmb niisã b tigindã yĩnga. Bãmb 

maanda b sẽn na n maaneg me n tõog n bool rasãmb niis 

sẽn ya kom-bɩtsã tɩ b wa kelge. 

Naor wʋsgo, rasãmba tagsdame tɩ b sɛgdame n kẽ ne 

kom-pugliwã n wilig tɩ bãmb me sɩd yaa raopa. A Seeni 

yeela rasãmbã tɩ yẽ ne a Pok yãka yam tɩ b ka na n tol n 

bãng taaba sẽn deng b kãadema, la tɩ b na n maana sɩd ne 

taab bala. (p.37) 

 

A Pok ne a Seeni sɩd kẽe kãadem. Dẽ zugẽ, b paama biiga. 

Daar a yembre, b zaka rãmb tigma taaba tɩɩg ninga a Pok 

sẽn nõng n zĩndid a soaba sɛɛgẽ. A 

yeelame: “Pĩndã, mam da minim n zĩnda 

ka ne m ma tɩ d sõsda.“ 

A Maryam sẽn da ket n ya yãag a 

barãmba kũuma wakata yeelame yaa: “M 

baaba ne m ma kũuma ka noom maam 

ye; la baa b sãn da ket n vɩɩ, m tagsdame 

tɩ b sũy da na n yɩɩ noog ne 

tõndo!“ (p.38) 

Sõaseg sokdse 

1. A Pok ne a yaopa maana a wãn n wilig b mɩ-beoog ne 

wẽndooga rãmba b sẽn deng n sõng bãmbã ? (B sõngame n 

maan sɛb la b kõ zãmseg karendotẽ, la b zab ne SIDAwã bãag la a 

bilã.) 

2. Sãn ya ne yãmba, ya bõe tɩ ya sõama tɩ neba tigem taab n wʋm 

bũmb niis sẽn kẽed ne SIDAwã bãaga ? 

3. Sãn ya ne yãmba, a Pok ne a Seeni mõdgame n bool komdibli 

tɩ b wa zãmsega bii ? 

4. Yãmb sãn wa paam karensaamb dãmba, yaa neb sẽn zems 

yʋʋm a wãn n segd n deng n deeg zãms kãensã ? 

5. Sõs-y ne taaba n ges yãmb sãn dat n kɩt tɩ zãmsog zindi, bũmb 

niis sẽn dat maanegã : ãnã soab n na n yɩ karensaambã ? A na 

n zãmsa neba bõe ? Yaa wakat bʋg la zãmsega na n yɩ ? Zĩ 

bʋgo ? 

6. Yaa bõe tɩ ya sõama tɩ buud fãa tõog n lebg seb kãensa sẽn 

gomd SIDAwã bãag yella ne a buuda goama ? 

7. A Pok ne a Seeni na n maana a wãn n sɩd bãng tɩ SIDAwã bãag 

ka na n wa yõk bãmba nindaare? 

Bũmb d sẽn tõe n zãmse 

Bõe yĩng tɩ ya toog tɩ d toeem d yelmansema ? 

(Bilg-y neba fãa goam niis sẽn pʋgdã. Kɩt-y tɩ sulla neba fãa gome. Ges-y 

sebra baasgẽ wã b sẽn gomd « Tõnd minunga bũmb kẽer d sẽn segd n wʋm a 

võore » n tõog n paam sokdes koe zug kãnga yĩnga). 

1. Wẽnnaam naana tõnd d na vɩɩmd minung toor toor pʋgẽ yĩnga. 

La minind kãens ka zems zãng ye. Tõnd segd n kosa Wẽnnaam 

tɩ B maneg d minungã wa tõnd sẽn kot B tɩ B fãag tōndã. Tõnd 

minunga sɩɩsda tõndo. 

2. Tõnd yelmansema wẽnda tɩɩg willi. Tõnd sẽn tẽed bũmb niisã 

ne būmb niis tõnd sẽn tagsed tɩ b tara yõodã yaa wa tɩɩga yẽga. 

Tõnd sãn baoodẽ n na n tek d yelmansema tɩ tõnd sẽn tẽed 

bũmb niisã la d sẽn tagsed tɩ bũmb niisã tara yõoda sãn ka 

teke, yaa wa tõnd keeda tɩɩga wil bala. Yẽg niisa sẽn ya kʋdã 

na n kel n kẽnga taor n pus wil wa pĩnd dãmba bala! 

3. Kibay kẽer tõnd sẽn tar sẽn kẽed ne SIDAwã bãaga bil ka loe 

ne tõnd tẽeba la bũmb niis d sẽn nanda ye. Kibay paalã segd n 

loe ne tõnd sẽn zoe n mi n wã ; sãn ka woto, kibay kãensa na n 

kel n yɩɩ sãamb bala. Tõnd segd n talla loaleng tɩ zind tõnd sẽn 

zoe n mi bũmb niisã ne tõnd sẽn na zãmsed būmb niisa sʋka. 

4. Tɩ rao gāand paga yaa bũmb sẽn zemse tõnd vɩɩma pʋga. Ka 

naana tɩ tek bũmb niisa tõnd sẽn da zoe n tẽedã, sẽn tar yõod 

kãseng ne tõnd tɩ d sɩng n maandẽ wã ye. 

D na n maana a wãn n tek d yelmansema tɩ SIDAwã bãag 

bil da wa yõk-do ? 

(Bilg-y sulla neba fãa bõn kãensã.) 

1. Tõnd segd n tagsame n bãng pag la rao lagmtaaba võor sẽn ya 

a soaba ne tõndo. Kẽng-y taor tɩ sok y mens n ges sẽn ya bũmb 

ninga n kɩt tɩ yãmb yelmansema ya a woto, halɩ tɩ y wa bãng 

tẽeb niisa sẽn kɩt tɩ yãmb sɩd maan a woto wã. 

2. Yãmb sãn n dɩk tẽeb kãense n mak ne bũmb sãams niisa yãmb 

sẽn na bãng sẽn kẽed ne SIDAwã bãag la a bila wɛɛngẽ, yãmb 

na yã : 

• Tẽeb la mansem sẽn be rũnda rũnna sẽn ya sõngre tɩ 

SIDAwã bãag bil da yõk-y ye. Bãmb ya sõama la neba 

segd n paas-b la pãnga. 

• Tẽeb la mansem sẽn be rũnda rũnna sẽn wat ne 

SIDAwã bãag bil saagre. Bãmb ka sõma la neba segd n 

mẽnes-b la me la b bao sẽn ya sõama n teke. 

• Tẽeb la mansem sẽn be rũnda rũnna sẽn ya sõama la 

sẽn ka sõama. D segd n teka sẽn ka sõama wã ne sẽn 

ya sõamawã. 

 

Tẽeb la mansem bʋs n be rũnda rũnna n ya sõama n tõe 

n sõng tɩ d zab ne SIDAwã bãag bila ? 

(Sok-y neba fãa sok kãngã. Bũmb niis sẽn pʋgda sãn n paoog bɩ y paase.) 

1. Tẽms wʋsog pʋsẽ, bi-pugl sãn zind bãane n ka bãng rao halɩ n 

wa kẽ kãadem, neba pẽgd a la me. 

2. Tẽms wʋsog pʋsẽ, neba pẽgda pag sẽn ka yita, sẽn maand sɩd 

ne a sɩdã a yembr bala. 

Tẽeb la mansem bʋs n be rũnda rũnna tɩ kēer ya sõama 

tɩ kēer ka sõama? 

1. Tẽms kẽer pʋsẽ, b kẽesda raopa la komdibliwã bõngo. Mansem 

kãnga kɩtedame tɩ SIDAwã bãag bil ka tõe n yõk neba taotao, la a 

kɩtedẽ t’a le tõe n long neb a taab me. Sẽn ya sõama yaa tɩ barsã la 

sʋʋsã segd n pekame n maneg n dʋge n yaol le rɩk n tʋme. 

2.  

Yaa tẽeb la mansem bʋs n be rũnda rũnna n ka sõama n 

tõe kɩt tɩ SIDAwã bãag bil saag wʋsgo ? 

(Sõs-y ne taaba sul bõoneg pʋsẽ. Wa-y n naag taab n pʋɩ yãmb leokrã. Bũmb 

sã n paoog bɩ y paase.) 

1. Neb kẽer tagsdame tɩ biribl ka tõe n yɩ rao meng t’a ka reng n 

gāand pag ye. Yõwã ka sɩd ye ! 

2. Neb kẽer tagsdame tɩ rao sãn n maan dasem wʋsog n ka gāand 

paga, a na n lebga gãenga. Yõwã ka sɩd ye. 

3. Tẽms kẽer pʋsẽ, pag segd n deng n wilgame t’a tõe n dogame tɩ 

a yaol n kē kāadem. Yõwã yaa pagba paoogre. 

4. Tẽms kẽer pʋsẽ, pʋg kõor segd n kuila a sɩda yao bɩ a kẽema 

t’a tõog n sõng-a. La sãn ya SIDAwã bãag n kʋ raowã, paga tõe 

n paama SIDAwã bãag bil wɛ. Bãmb ka segd n lagm taab sẽn 

deng tɩ b tɩ mak lɔgtor yir n gese SIDAwã sãn ka tar-b ye. 

5. Neb kẽer tẽedame tɩ rao sãn tar SIDAwã bãaga, a sãn gāand 

pʋgsad sẽn ka mɩ raowã, a bãaga sãoogdame. Yõwã ka sɩd ye ! 

6. Neb kẽer tagsdame tɩ pag ka segd n zãgs tɩ b gāand a ye. Yãmb 

segd n sõng n kɔgla pagba tɩ b ra yõg-b ne pãng ye. B sãn 

gāand b ne pãnga, noãd tõe n wa zindame tɩ SIDAwã bãag bil 

yõkr lebg naana. 

7. Neb kẽer tagsdame tɩ yaa kãab wẽngã n wat ne SIDAwã bãaga, 

la tɩ yãmb sãn wa lebg n kẽng tɩɩm soab nẽngẽ y tõe n paama 

laafɩ. Yõwã ka sɩd ye ! 

 

Ãnã n segd n bao n bãng bũmb sẽn kẽed ne SIDAwã 

bãaga ? 

(Sok-y sulla fãa. Bũmb a yembr sã n paoog bɩ y wilig-ba.) 

Neba fãa segd n bao n bãnga bũmb sẽn kẽed ne SIDAwã bãaga, tɩ yaa 

kambã, tɩ yaa kombɩtsã bɩ yaa kãsem dãmbã. 

Afirik kaa : 

1. SIDAwã bãag bil ka yõkd kamba sẽn zems yʋʋm a 5 tɩ ta 14 

tao tao ye. Bõn kõng yĩnga, a zemsame tɩ d wilig kambã b sẽn 

segd n maan toto tɩ bãaga da yõk b sẽn deng b bɩʋʋnga ye. Ya 

b lekol dãmba pʋsẽ sẽn zems yʋʋm a tãab karendota rãmba la 

b segd n sɩng tɩ wilig bõn kãense. Sãn yɩ woto, kom kãens na n 

põsame. 

2. Kombɩtsa sẽn zems yʋʋm 15 tɩ ta 19 sɩngdame tɩ lagm ne 

pagba. Yaa wakat b sẽn tõe n lʋɩ SIDAwã bãag pʋgẽ naana. Sor 

ninga sẽn ya vẽenga tɩ f mii n tɩ bãaga ka na n yõk fo, yaa f sẽn 

na n yõk f menga n da lagm pag sẽn deng f kãadema ye. 

3. SIDAwã tõe n yõka raopa sẽn ya yʋʋm 20 tɩ ta 39 naana n kʋ-

ba. Yaa neer tɩ b bãng b sẽn na n maan toto tɩ bãaga da yõk ba 

wala tɩ bãaga bil da saag neb a taab ye. Yaa neer me tɩ b bãng 

b sẽn tõe n zã bãad toto tɩ bãaga da wa yõk b ye. 

4. Kom-kãsemsa tõe n paama zunoog tɩ ges barãmba SIDAwã 

bãaga sẽn kʋ n bas b kɩɩbs niisa yelle. B segd n tõe n wiliga 

kambã b sẽn segd n maan toto tɩ SIDAwã bãag da yõk-ba b bi-

bɩɩlema wakat ye. 

 

Reem la yɩɩla 

Neb wʋsog tara yɩɩl sẽn pẽgd ned sẽn paam tõogre. Maan-y pẽgr yɩɩle a 

Pok ne a yaopa sẽn tõe n yɩɩl Wẽnnaam n pʋʋs B bark B nonglom la B 

sõngr yĩnga. Dɩk-y yɩɩl sẽn ya pẽgr yɩɩle. 

 

 

 

Wẽnnaam sebra sẽn yet bũmb ninga 

Karm-y Ezekiyɛl 3:16-21 

1. Wẽnnaam noor kɩɩsog wata ne yɛl wʋsgo. Yãmb wilga y tẽnga 

neba bõn kãense, la b yãka yam tɩ b ka na n tek yam ye. Ãnã la 

Wẽnnaam na n bʋ ne? 

2. Yãmb mɩɩ Wẽnnaam kɩɩsga sẽn wat ne bũmb niisi, la yãmb ka 

wilig y neba ye. Zɩɩba bee ãnã zugu? 

3. Yɛl bee tõnd zug tɩ wilig neba Wẽnnaam noora kɩɩsg sẽn tõe n 

wa ne bũmb niisi. Yel kanga na n maana a wãn n tek 

Wẽndooga sẽn zãmsed neba sẽn kẽed ne SIDAwã bãaga bil sẽn 

tõe n gɩdg t’a ra sãeegd toto wā la sẽn kẽed ne b sẽn segd n 

nong bãaga bil sẽn tar neb niisa me toto. 

 

 

 



51 

 

Karm-y Matye 25:34-40 

 Zĩ kanga a Zezi da gomda ne neb sẽn ya B karembiisi. 

1. A Zezi goma neb sẽn tar zuloees toor toor yelle. Zuloe kãens da 

yaa bõe? (B da yaa bãad dãmba, kom la koyuud da tara kẽere, 

kẽer da rata rot la futu, tɩ kẽer me ra bee bibees rotẽ). 

2. Sãn ya ne a Zezi, B karembiisa sãn n ges nin kãensa sẽn tar 

zuloeesa yelle, bõe n na n maane? 

3. Zĩ kãnga zãmsda tõnd bõe sẽn kẽed ne SIDAwã bãad dãmba 

zãabo? 

 

Pʋʋsgo la tʋʋma 

Pʋɩ-y ne taaba bũmb ninga yãmb sẽ paam zãmsog kãnga pʋgẽwã. Dẽ 

yĩnga yãmb datame tɩ tekr zind yãmb vɩɩma pʋgẽ yãmb sẽn wʋm zãmsog 

kãnga yĩng bii? Naag-y taab n pʋʋs taab yĩnga. 

Paasga 

Tõnd minunga bũmb kẽer d sẽn segd n wʋm a võore  

1. Dẽ yĩnga tɩ tags tɩ pʋgsad ka mɩ rao ne nebã yaa sũnoog bii ? bɩ 

yaa yãnde? 

2. Neba tẽedame tɩ pɔgloma la raoloma yõod ya bõe ? 

3. Sãn ya ne neba tagsog sẽn kẽed ne kombɩtsã la raoloma la pogloma 

wɛɛngẽ ya mãnsem bʋg la neba tagsed tɩ zemsame ? tɩ ya sõama ? 

wala tɩ ya wẽnga ? Pʋgsadba segd n wilgame tɩ b tõe n dogame n 

yaol n kẽ kãadem bii ? 

4. Neba tẽeda bõe sẽn kẽed ne pagba la raopa bãoong kõom ? Ya a 

nẽng bʋg n tõe n kɩt tɩ SIDAwã bãag bil paam pãnga ? Dẽ yĩnga d 

tõe n teka nẽm bʋse ? D na n maana a wãna ? 

5. Raopa ne b raoloma wɛɛngẽ, raopa segd n paama bõe n tõog n zind 

laafɩ. B segd n paama bõe sẽn kẽed ne gāand taaba ? Neba bilgda 

gāand taaba yelwẽn wãn wãna ? 

6. Pagba pogloma wɛɛngẽ, pagba tʋʋmd yaa bõe gāand taaba pʋgẽ ? 

La b segd n paama bõe ? Dẽ yĩnga b tara noor tɩ zags bii ? 

7. Sẽn kẽed ne kĩirã, ya ãna n wat ne ? la yaa bõe n wat ne-a ? 

Yĩkãadeb sãn ka tõe n paam biiga, b segd n maana bõe ? Dẽ yĩnga 

gāand taaba yõod yaa tɩ paam kamb bal bii ? 

8. Gāand ne pãnga yaa pagã bɩ bipugla yell wakat fãa bii ? Yaa bõe n 

maande pag sãn n yeel tɩ b yõg-a la ne pãnga ? 

9. Ãna n get pʋg-kõapa la raop niis pagbã sẽn kiwã yelle ? B segd 

paama bõe ? Dẽ yĩnga neba gũudame tɩ b le kẽ kãadem bii ? Sãn 

ya woto, b na n kẽe kãadema ne ãna ?  

10. Ãna n get kɩɩbsa yelle ? B sãn ka tar ba rãmb sẽn get b yelle, bõe n 

maande ? B segd n paama bõe ? 

11. Ne neba tagsgo, SIDAwã bãag yõkda ned wãn wãna ? Dẽ yĩnga b 

tẽedame tɩ bãaga tõe n tɩpame bii ? Wãn wãn to ? Lohorom beeme 

tɩ neba gom b pãnkomsema yell bii ? 

 

Wẽnnaam sebra sẽn yet bũmb ninga – vɛrse 

rãmb sẽn na n paase 

 

Zãmsog a yembr (1) soaba 

1. Wẽnnaam sõngda nãong rãmbã. Yɩɩl Sõamyã 22:24; Yɩɩl 

Sõamyã 10:12-18 

2. Segl f meng tɩ ki. Koɛɛg Soaba 7:2-4; Yɩɩl Sõamyã 23: 

3. Tõnd tẽeba bee ne Wẽnnaam. Yɩɩl Sõamyã 130 

4. Bãngr sẽn yaa tɩlɛ. Ooze 4:6 

5. Tõnd sãn n nãmsdẽ, Wẽnnaam me nãmsdame. Ezayi 63:8-9 

6. Vʋʋsem paoongo. Matye 11:28-30 

 

Zãmsog a yiib soaba (2) 

1. Yelwẽnã n wa ne nãmsegã : Zoob 1-2; Zã 9:1-3; 2 Sam. 12:12-

14; Tʋʋma 5:1-11 

2. Maan-y sɩda: Sɩngr 2:18; Yikr 20:14; Yelbũna 5:15-21; Hebru 

13:4; 1 Tess 4:1-8; Malasi 2:13-16 

3. Lagm taaba yelwẽna wata ne sãoongo. Yelbũna 6:20-35 

4. Neba fãa maana yelwẽna lagm taaba wɛɛngē. Matye 5:27-30 

5. Vẽneg n togs la tek yam: Ezayi 1:18; 1 Zã 1:8-10 

6. Maneg n sɩnge: 2 Korent dãmba 5:17 

7. Pag kãaden taaga ya paga, rao yaa raoa: Rom dãmba 1:26-27 

8. Kao taab bʋʋdo: Matye 7:1-5 

 

Zãmsog a tãab (3) soaba 

1. Tall tũudentaag sõngo: 1 Kor 15:33 

2. Da lagm ne ned ye: 1 Kor 6:15-20; 1 Tess 4:3-8; Rom 1:23-25 

3. Yõk-m-menga: 1Kor 10:12-13 

4. Pʋg wẽnsã: Yelb 7:1-27; Koɛɛg soaba 7:26 

5. Fuuga yelgr zemsogo: 1Tim 2:9-10 

6. Rao wẽnsã: 2Samwɛl 13:1-22; Singr 34 

7. Zãag ne lagm taaba ratem wẽnsã 2Tim.2:22 

8. Tal pʋpeelom vɩɩm. Yɩɩl Sõamyã 119:9-11 

Zãmsog a naas (4) soaba 

1. Sẽn ki-ba tõe n lebg vɩɩmdame. Ezekyɛl 37:1-13 

2. Tɩrlem kɩɩbsa la pʋg kõapa yĩnga: Tõod sebr 24:17-22; 27:19 

3. Bu-welgr ka be ye: Zak 2:1-12 

Zãmsog a nu (5) soaba 

1. Taetba sẽn based b neba sẽn na n paam bũmb ninga. Ezekyɛl 

34:2-31 

D na n maana a wãn n paam sõngr n paas 

d tẽnga yĩngã? 

Sɛb sēn kēed ne SIDAwā bāag la a bila yelle 

Burkina Faso 

Sɛb sēn kēed ne SIDAwā bāag la a bila yelle 

Afirik  

 

Tʋʋm teedo 

HIV/AIDS curriculum for Pastors and Church Leaders,  African 
Leadership Series 4 manuals, MAP International  Nairobi, Kenya, 

Helpers for a Healing Community: a Pastoral Counsel ing 
Manual for AIDS . Karl Dortzbach,1996.MAP. 

Mobilizing for Life Program (Choose Life, Hope at H ome, Our 
Children)  (En quatre langues  : Anglais, Français, Kiswahili et 
Kinyarwandan)  World Relief 

Better Choices,  Crossroads Curriculum, Campus Crusade for 
Christ 

Agences d’information : 
ACROSS, Sudan Literature Center, Nairobi, Kenya 

Campus Crusade .... 

HIV/AIDS Special Collection  - Nairobi, Kenya, Nairobi Evangelical 
Graduate School of Theology Library;  alimentée par World Relief 
et contenant des informations et des matériels se rapportant au 
VIH/SIDA et l’Église. Ces matériels sont traduits dans plusieurs 
langues africaines. 

Scripture Union .... 

True Love Waits  South Africa <www.truelovewaits.org.za>  

World Relief  KENYA, AIDS Technical Unit, Nerea Thigo, 
Communications Officer or Dr. Lillian Wambua, Africa AIDS 
Director, P.O. Box 300502, Karen, Nairobi KENYA, Telephone 
254-20-88476(68) http://www.wr.org/ourwork/whatwedo/
aidsministries.asp 

World Vision, Mr. Musombi Timothy, AIDS Officer for World 
Vision, Nairobi, Kenya 

Tearfund.... 

 

Sɛb sēn kēed ne SIDAw ā bāag la a bila yelle 
dūnɩyā pʋga : 
Global Fund to Fight AIDS, TB and Malaria 
http://www.theglobalfund.org/en/about/aids/default.asp 

PEPFAR, The President’s Emergency Plan for AIDS Rel ief 
http://www.usaid.gov/our_work/global_health/aids/pepfarfact.html 

UNAIDS, Programme des Nations Unies pour la lutte contre le 
SIDA http://www.unaids.org/en/ 

World Vision HIV/AIDS Hope Initiative http://www.wvi.org/wvi/
aids/global_aids.html 

 

Sɛb sēn ges n t ōog n maan seb k ānga  
A Primer on the ABC Model of AIDS Prevention, Draft 2005, 
Christian Connections for International Health & Medical Service 
Corporation International 

Africa Praying, A Handbook on HIV/AIDS Sensitive Se rmon 
Guidelines and Liturgy,  Musa W. Dube, ed., 2003, World Council 
of Churches  

AIDS Awareness, Sudan Literature Center, 1997 

AIDS Is Real and it’s in our Church, C. Jean Garland, 2003,  

African Christian Textbooks 

AIDS, you don’t have to get it!  Tembinkosi Madangatye, 2002 
OM Books South Africa 

Breaking the Conspiracy of Silence: Christian churc hes and 
the Global AIDS Crisis, Donald E. Messer, 2004 Augsburg 
Fortress 

Children affected by HIV/AIDS, Phyllis Killbourn ed., 2002, MARC 

Choices & Limits, Life skills for Children and Youn g People , 
2004, Scripture Union Africa 

Choose to Wait, 2003, Christ’s Hope International 

Get Informed, Get the Facts , Kaiser Family Foundation,  
Henry J..... 

Healing the Wounds of Trauma , Hill, Hill, Bagge, Miersma, 2004, 
Paulines Publications 

Le sida et vous , 2004, Dr. Patrick Dixon, ACET INTERNATIONAL 
et OPERATION MOBILISATION 

Ministering to those affected by HIV/AIDS, Training  Manual for 
Church Workers , 2005, Eastern Mennonite Missions and Beth 
Good 

Policy Guidance, Mitigating the Development Impacts  of HIV/
AIDS, Sept 2005, US Agency for International Development 

Qu’est-ce que le SIDA? Comité de lutte contre le SIDA, Metet 
Hospital, Mbalmayo, Cameroon 

Responding more effectively to HIV and AIDS  Isabel Carter 
2004 Tearfund 

Responses of the Faith-Based Organizations to HIV/A IDS in 
Sub-Saharan Africa , Sue Perry, 2003, World Council of Churches 

Take charge: Bible Study for Youth on HIV/AIDS Rela ted 
Behaviour, Sindre Eide, 2000, United Bible Society 

The Hope Factor , Yamamori, Dageforde, Bruner, 2003, Authentic 
Media 

The Skeptics Guide to the Global AIDS  Crisis, Dale Bourke, 
2004, Authentic Media 

Towards an AIDS-Free Generation,  AID for AIDS & Scripture 
Union Africa 

Where is he Good Samaritan today? Konstanse Raen, 
1993,United Bible Societies & Norwegian Church Aid 

Women and Men Together for HIV/AIDS Prevention, Lit eracy, 
Gender and HIV/AIDS , Namtip Aksornkool, 2005, UNESCO 


